
Roedd  Pontypridd  yn  fwrlwm  o 
weithgareddau  i  ddathlu  150 
mlynedd ers cyfansoddi ein hanthem 
genedlaethol ym mis Mehefin. 
Ymhlith  yr  uchafbwyntiau  roedd 

ymweliad  yr  Archdderwydd  a 
dirprwyaeth  o’r  Orsedd  i  gyngerdd 
plant  yr  ardal,  cyngerdd  corau 
meibion y cylch, lansio llyfr newydd 
am  yr  anthem  a  chyngerdd  gyda 
chant o Delynnau Morgannwg. 

Cant o delynau yn dathlu 
Hen Wlad fy Nhadau 

Dathlu’r Anthem 

Y darlledwr, Alun Thomas, yn 
cyflwyno’r Archdderwydd a 

chynrychiolwyr o Orsedd Cernyw a 
Llydaw. 

Llwyddiant 
Parti Ponty 

Eleni  roedd  y  Parti  yn  parhau  am  bum 
niwrnod a chafwyd gwledd o hwyl yn y 
Nosweithiau Llawen, y nosweithiau yng 
Nghlwb  y  Bont  a  dau  ddiwrnod 
arbennig  o  hwyl  yng  ngwres  Parc 
Ynysangharad. 
Diolch i staff Menter Iaith am lywio a 

threfnu’r ŵyl arbennig hon. 

Ddydd  Sul  Awst  12  am  hanner  dydd 
bydd ymdaith o gerbydau hanesyddol yn 
gadael Parc Ynysangharad a bydd ceffyl 
â llwyth llawn yn croesi’r hen bont am y 
tro cyntaf mewn 150 mlynedd, a bydd y 
bont yn cael ei hailagor gan Faer y dref. 
Mae medaliwn wedi ei gynhyrchu gan 

y  bathdy  brenhinol  i  ddathlu’r  Anthem 
a’r  Hen  Bont  ar  werth  yn  Amgueddfa 
Pontypridd. 

Canolfan Dysgu 
Gydol Oes 

Wrth  i  ddisgyblion  Ysgol  Gyfun 
Rhydfelen edrych ymlaen at  symud  i’w 
hadeilad newydd mae’r  trafodaethau  yn 
parhau  am  enw’r  ysgol  ac  am  y 
darpariaethau fydd ar gael ar ôl ysgol ar 
y safle newydd yng Ngarth Olwg. 
Mae’r  Cyngor  Sir  yn  ymgynghori 

ynglyn  â’r  ddarpariaeth  yn  y  Ganolfan 
Ddysgu  Gydol  Oes.  Y  bwyriad  yw 
ceisio  sicrhau  bod  y  Ganolfan  yn 
darparu’r   cyfleoedd  dysgu  a’r 
gwasanaethau  sydd  eu  hangen  ar  y 
gymuned  a  bydd  yn  cynnwys    llyfrgell 
gyhoeddus newydd, cylch perfformio ar 
gyfer  200  o  gynulleidfa,  stiwdio 
r ecordio,   caffi   cyfr i fiaduron  a 
chyfleusterau  dysgu  arbenigol.  Mae’n 
bwysig fod yr iaith Gymraeg yn cael lle 
canolog  yn  y  gweithgaredddau  ar  ôl 
ysgol. 

Seremon 
i Ail­agor 
Yr Hen 
Bont

tafod elái 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

Angen crefftwr lleol - 
sy‛n cynnig gwasanaeth penigamp? 

Yn arbenigo mewn drysau, lloriau, 
grisiau, ffenestri, cabanau, ‘decking‛ 

a ‘stafelloedd haul. 

Gosod ceginau, silffoedd, 
‘fascia‛ a ‘soffits‛. 

Rhowch alwad heddiw 
am gyngor neu am bris cystadleuol! 

Ffôn: 02920 890139 
Sym: 07977 514833 

Alwyn Humphreys yn 
Datgelu ei Ddyled i 

Lawfeddyg 
Wrth   lan sio  e i   hunangofi an t , 
man teisiodd  y  cyflwynydd  a 'r 
arweinydd  corau  adnabyddus  Alwyn 
Humphreys  ar  y  cyfle  i  ddiolch  i'r 
llawfeddyg  John  Miles  am  achub  ei 
fywyd.  Dri  deg  mlynedd  yn  ôl,  cafodd 
Alwyn Humphreys  ei  daro  gyda'r math 
gwaethaf  o waedlif  ar  yr  ymennydd  ac 
oni bai am fedr y llawfeddyg yn Ysbyty 
Walton mae'n  annhebyg  y  byddai wedi 
goroesi. 
Dywedodd Alwyn Humphreys, "Mae'r 

profiad o fod mor agos at farwolaeth yn 
cael  dylanwad  aruthrol  ar  berson.  I 
ddechrau,  ar  ôl  i  mi  wella,  mi  wnes  i 
feddwl  am  bob  dydd,  bob  wythnos,  a 
phob mis  fel bonws  ­  rhyw estyniad o'r 
bywyd roeddwn  i wedi cael hyd hynny. 
Hefyd mae'n debyg bod llawdriniaeth ar 
yr   ymennydd  yn   gal lu  newid 
personoliaeth  rhywun  ac  rwy'n  ceisio 
dadansoddi hyn yn y llyfr." 
Yn  y  gyfrol,  yn  ogystal  â  thrafod  ei 

fywyd personol  a'i  iechyd, mae'r  awdur 
yn son am ei deulu a'i  fagwraeth yn Sir 
Fôn,  ei  gyfnod  yn  y  coleg  yn  Hull  a'i 
yrfa  fel  cyflwynydd. Mae  ei  gyfnod  fel 
arweinydd Côr Orpheus Treforys  hefyd 
yn cael  lle canolog yn  y  llyfr. Ceir pob 
math o hanesion ac anecdotau doniol am 
y côr ac am y cythraul canu Cymreig ac 
mae'n mynegi  ei  farn  yn ddi­flewyn­ar­ 
dafod  am  y  byd  cyfryngol  a  chorawl 
Cymreig. 

Anrhydeddau’r Orsedd 

Ymhlith  Anrhydeddau’r  Orsedd  eleni 
mae  Gareth  Miles,  Pontypridd  a  Guto 
Roberts,  Llantrisant  yn  cael  eu  hurddo 
i’r  Urdd  Derwydd  ac  Iris Williams,  yn 
wreiddiol  o Donyrefail, i’r Urdd Ofydd. YR ATEB I BOPETH AR 

FLAENAU EICH BYSEDD 
Mae gwefan newydd wedi cael ei lansio 
sy'n llawn gwybodaeth ar gyfer cartrefi, 
busnesau  a  chymunedau  Cymru.  Beth 
bynnag  yw'ch  cwestiwn,  o  ebostio Ask 
Cymru am atebion i bos, i ddod o hyd i 
safleoedd  am  hanes  teuluol  neu  gael 
gafael ar yr wybodaeth ddiweddaraf am 
swyddi,  bydd  yr  ateb  ar  gael  ar 
www.llyfrgell.cymru.org 
Daw'r  wefan  ag  ystod  eang  o 

wasanaethau  ar­lein  at  ei  gilydd,  yn 
cynnwys  cysylltiadau  defnyddiol, 
gwasanaeth  bwydo  gwybodaeth  fyw 
(RSS),   ffynhonnel l   wybodaeth 
KnowUK  a  bas­data  newyddion 
NewsUK, yn ogystal â gwasanaethau fel 
Gwales a Chymru ar y We. 
Mae'r  prosiect  yn  rhan  o  raglen 

Llywodraeth  Cynulliad  Cymru  ­  Eich 
Llyfrgell Chi  ­ y prosiect cyntaf o'i fath 
ym Mhrydain  i  uno  holl  wasanaethau'r 
llyfrgelloedd  cyhoeddus,  addysg  uwch 
ac  addysg  bellach  er  mwyn  creu  un 
porth gwybodaeth gynhwysfawr. 

Er bod Alwyn Humphreys yn cyfadde 
taw  dyma'r  tro  cyntaf  iddo  fynd  ati  i 
sgwennu  unrhyw  beth  gwerth  son 
amdano,  mae  hon  yn  gyfrol  hynod  o 
ddarllenadwy  sy'n  cyflwyno  cymeriad 
amlochrog  un  o  ffigyrau  cyhoeddus 
amlycaf  Cymru.  Heb  amheuaeth  mae 
gan  ddilynwyr  lluosog  Côr  Orpheus 
Treforys,  gwrandawyr  Radio  Cymru  a 
gwylwyr  S4C  lawer  i'w  ddiolch  i'r 
llawfeddyg John Miles. 
Lansiwyd  ‘Alwyn  Humphreys  yr 

Hunangofiant’  yn  nhafarn  Y  Mochyn 
Du  yng  Nghaerdydd  ac  yn  Neuadd 
Gymuned Bodffordd. Pris y gyfrol sydd 
yn y siopau yw £9.95.



3 

YSGOL 
EVAN JAMES 

www.ysgolevanjames.co.uk 

FFARWELIO 
'Rydym  yn  dymuno'n  dda  i  Mr.  Rhys 
Lloyd  a Mrs.  Delyth  Kirkman  fydd  yn 
gadael  yr  ysgol  ar      ddiwedd  tymor  yr 
haf.    Diolch  i Mr.  Lloyd  am  arwain  yr 
ysgol  yn  egniol  a  brwdfrydig  a 
dymunwn  yn  dda  iddo  yn  ei  swydd 
newydd  yn  Bennaeth  Ysgol  Gymraeg 
Cwm Gwyddon.    'Rydym yn ffarwelio 
â Mrs. Kirkman ar ol pymtheg mlynedd. 
Diolch iddi am ei hymroddiad   i'r  ysgol 
a'r plant yn ystod y cyfnod yma ac am ei 
ch yfr an iadau   i   h ol l   fywyd   a 
gweithgareddau'r  ysgol.  Dymuniadau 
gorau  iddi  yn  ei  swydd  newydd  yn 
Ysgol Sant Baruc. 

DATHLIADAU'R ANTHEM 
'Roedd yn hyfryd gweld cynrychiolaeth 
o'r  ysgol  ar  lwyfan  cyngerdd  'Yr 
Anthem Fawr' ym Mharc Ynysangharad 
ar  Ŵyl  Y  Banc  ddiwedd  Mai. 
Llongyfarchiadau  i  Luke  Rees,  Samuel 
Rees, Bridie Coleman a Shannon Gerry 
ar  eu  perfformiad  o  'Hen  Wlad  Fy 
Nhadau' ochr yn ochr a rhai o sêr y byd 
adloniant. 
Bu  plant  dosbarthiadau  7  ac  8  yn 
perfformio  yn nathliadau'r  anthem yn  y 
parc gyda phlant  hŷn yr ysgol yn y 'Cor 
Clwstwr'.  Agorwyd  y  seremoni  gan  yr 
Archdderwydd  Selwyn  Griffith  a 
Cheidwad Y Cledd Ray Gravel. 
Aeth  plant  dosbarthiadau  5  i  15  i 
weithdy  yn  ymwneud  â  dathliadau 
penblwydd  yr  anthem    gan  Meinir 
Heulyn  yn  yr  Amgueddfa  Hanes. 
Cafodd y plant gyfle i ddysgu am hanes 
y delyn a chanu hwiangerddi i gyfeiliant 
y delyn. 

TEITHIAU AC YMWELWYR 
Yn  ystod  y  tymor mae nifer  o  deithiau 
wedi'u  trefnu  ac  mae  llawer  o 
ymwelwyr wedi dod i'r ysgol. Dyma rai 
ohonynt : 

Dosbarth  3  a  4  ­  trip  ar  Reilffordd 
Aberhonddu 
Dosbarth  5  i  15  ­  ymweliad  gan  P.C. 
Jones i drafod pwysigrwydd ymddygiad 
da 
Dosbarth 7 ac 8 ­ taith i Eglwys Santes 
Catrin ac i sioe 'Bobinogi' yn y Miwni 
Dosbarth  9  a  10  ­  ymweliad  gan  Mr. 
Walkling  i  son  am  ei  waith  fel 
arweinydd ffydd 
Dosbarth 11 ­ trip i Lancaiach Fawr. 

CHWARAEON 
Enillodd  tîm  rygbi'r  ysgol  Gwpan 
Ysgolion  Pontypridd  i  dimau  dan  11 
oed  :  curodd  y  tîm  Ysgol  Maesycoed 
20­15 yn y rownd derfynol. 
Cafodd  Gala  Nofio  'Ysgolion  Y 

Clwstwr'  ei  gynnal  am  y  tro  cyntaf  ym 
mhwll   nofi o' r   Ddraenen   Wen. 
Llongyfarchiadau  i Ysgol Gartholwg  ar 
ennill Y Darian. 
Mae'r  plant  yn  edrych  ymlaen  at 

ddiwrnod Y Mabolgampau  cyn  diwedd 
y  tymor  yn  Heol  Sardis  a  bydd  plant 
dosbarthiadau  9  i  15  yn  cymryd  rhan 
yng  ngweithgareddau    noddedig  clwb 
pel­droed  Caerdydd  ar  Orffennaf  11eg. 
Bydd  cyfle  i  ennill  peli  wedi  eu 
harwyddo  gan  chwaraewr  canol  cae 
Cymru  Jason  Koumas  fu'n  chwarae  i 
Gaerdydd y tymor diwethaf. 

CYNGHERDDAU 
M a e   p a wb   yn   b r ys u r   g yd a 
gweithgareddau diwedd y  tymor.   Bydd 
plant dosbarthiadau 1  i 8 yn perfformio 
cyngherddau  i'w  rhieni  a  disgyblion 
dosbarthiadau 15 ac 16 yn perfformio eu 
cyngherddau  olaf  i'w  rhieni  yn  ystod 
wythnos  olaf  y  tymor.  Pob  lwc  iddynt 
yn  Ysgol  Gyfun  Rhydfelen  ym  mis 
Medi. 

Yr Archdderwydd, Selwyn, yng Nghylch yr Orsedd, Y Comin.  Maer Lesneven yn cyflwyno plac i Faer Pontypridd 

Gwyn Griffiths yn arwyddo ei lyfr 
newydd “Gwlad fy Nhadau” yn y 
lansiad yng Ngŵyl y Dathlu. 

Datblygiadau 
Addysg 
14­19 oed 

Ydych  chi'n  bwriadu  mynd  i  Steddfod 
Genedlaethol Abertawe  a'r  cylch  eleni? 
Oes  gennych  chi  ddiddordeb  ym    myd 
addysg a'r datblygiadau diweddaraf yn y 
byd hwnnw? 
Croeso  i  chi  ddod  draw  i  Babell  y 

Cymdeithasau ddydd Mawrth 8fed Awst 
am  12.00  i  wrando  ar  (ac  i  holi) 
siaradwyr  gwadd  UCAC.  Mae'n  sicr  o 
fod  yn  drafodaeth  fywiog  a  diddorol 
gyda  siaradwyr  sy'n  brofiadol  ym myd 
Addysg yn trafod datblygiadau cyffrous 
a heriol, sef 

Peter  Griffiths,  Pennaeth  Ysgol 
Uwchradd Rhydfelen 
Wendy  Edwards,  Rheolwr  Y 
Ganolfan  Ddysgu  Gydol  Oes 
Ddwyieithog yng Ngartholwg 
Aeron  Rees  Cydlynydd  Rheoli 
Newi d   Rhwydwa i t h   1 4 ­1 9 
Ceredigion  yn  siarad  ar  y  thema 
"Datblygiadau Addysg 14­19 oed." 

Dewch draw ac yna ymunwch â ni am 
baned ar stondin UCAC!

PENTYRCH 
Gohebydd Lleol: Marian Wynne 

HELFA DRYSOR 
Nos  Wener,  Mehefin  16,  aeth  criw  o 
Glwb  y  Dwrlyn  ar  yr  Helfa  Drysor 
flynyddol.  Cyn  gadael  y  maes  parcio 
rhaid  oedd  ceisio  adnabod  baneri 
gwahanol wledydd – tasg a fu’n dipyn o 
faen  tramgwydd  i  rai! Wedyn bant  â ni 
ar  hyd  y  Fro  yn  dadlau  a  chwerthin  a 
cheisio  camarwain  y  cystadleuwyr 
eraill,  cyn  troi  yn  ôl  am  Bentyrch  a 
thafarn  y  Kings  am  bryd  o  fwyd  a’r 
dyfarniad holl bwysig! Llwyddodd Iwan 
i  gadw  trefn  ar  gynulleidfa  eithaf 
anystywallt wrth drafod y canlyniad  a’r 
enillwyr  teilwng  oedd    Sarah  a  Tim 
Morgan  a’r  plant,  Robert  ac  Owain.Y 
rhai a fu’n ddigon lwcus i ennill y fraint 
o gael trefnu yr helfa nesaf oedd y teulu 
Herbert. Diolch i Iwan , Bethan a’r plant 
am drefnu noson lwyddiannus, neu, gan 
ddefnyddio un o’r cliwiau –  diolch  tad 
Guto, Siriol a Manon ­ Taiwan! 

GENEDIGAETH 
Llongyfarchiadau  i  Reyna  a  Rhodri 
Wynne ar enedigaeth eu mab Alejandro 
Rhodri  yn  Llundain  ddechrau  mis 
Mehefin. 

Diwrnod o Hwyl 
yr Urdd 

Pleser  yw  adrodd  mai  llwyddiant 
ysgubol  oedd  y  ‘Diwrnodau  o Hwyl’  a 
gynhaliwyd ar ddiwedd mis Mehefin ar 
gaeau  chwaraeon  canolfan  Michael 
Sobell yn Aberdâr ar ddydd Mercher yr 
21ain,  ac  ar  gaeau  chwareon  Ty’n  y 
Bryn, Tonyrefail ar ddydd Iau yr 22ain. 
Daeth  tua  400  o  blant  ysgolion 

cynradd o Fro Morgannwg i Donyrefail, 
ac  oddeutu’r  un  nifer  o  Flaenau 
Morgannwg i Aberdar.  Roedd y tywydd 
yn  wych  i’r  ddau  ddiwrnod,  yn 
galluogi’r  holl  blant  i  fwynhau  pob 
gweithgaredd  i’w  gyfanrwydd.    Roedd 
trawsdoriad eang o weithgareddau wedi 
eu  paratoi,  rhywbeth  at  ddant  pawb! 
Roedd cyfle i ymarfer sgiliau pêl­droed, 
rygbi,  golff,  athletau,  dawns,  a  syrcas. 
Yn ogystal â hyn roedd cyfle  i chwarae 
gemau  parasiwt,  mabolgiamocs  a 
rownderi. Galwodd Mistar Urdd  draw  i 
Aberdar a Thonyrefail i weld y plant ac i 
fwynhau y tywydd braf! 
Roedd y plant a’r staff wedi mwynhau 
y  diwrnod  yn  fawr.  Hoffwn  ddiolch  i’r 
holl  blant  ar  athrawon  am  fod  mor 
fodlon  i  gymryd  rhan  ym  mhob 
gweithgaredd  ac  am  ymuno  yn  ysbryd 
hwyliog y dydd! 
Diolch  i  bawb  a  wnaeth  ymuno  â’r 

Urdd eleni.  Mae nifer o bethau wedi eu 
cynllunio ar eich cyfer ar gyfer y tymor 
newydd,  felly  ymunwch â’r Urdd  i gael 
nifer  o  gyfleoedd  llawn  Hwyl  a 
Sbri!!!!!!! 

CYDYMDEIMLAD 
Estynnwn  ein  cydymdeimlad  dwys  i 
Jennifer  a  John  Taylor  a  Tom yn  Fox 
Hollow ar ôl i Jennifer golli ei mam 
a oedd yn byw yn Llanilar. 

Chwilio Heol y Parc ar yr helfa

YSGOL 
PONT SIÔN NORTON 

Gwasanaethau Cyfieithu 
Morgannwg Gwent 

GWASANAETH CYFIEITHU AR BAPUR 
(SAESNEG – CYMRAEG / CYMRAEG ­ SAESNEG) 

GWASANAETH CYFIEITHU AR Y PRYD 
(CYMRAEG – SAESNEG) 

GWASANAETH LLOGI OFFER CYFIEITHU 

GWASANAETH O SAFON AM BRIS RHESYMOL 

RHIAN POWELL, CYFIEITHYDD CYMUNEDOL 
MENTRAU MORGANNWG GWENT 

01685 877183 
rhianpowell@menteriaith.org 

Ffarwel a Chroeso 
Mae  dau  aelod  o  staff  dros  dro  yn 
ein  gadael  ddydd  Gwener,  Mehefin 
30 ain ,  sef Miss Bethan Davies  a Mr. 
David Lewis. Mae’r  ddau wedi  bod 
gyda  ni  yn  dysgu  am  chwe  mis  yn 
ystod cyfnod mamolaeth Mrs Lowri 
Harris  a  Mrs  Angharad  Williams. 
Diolchwn yn fawr  iawn i’r ddau am 
eu  gwaith  yn  ystod  y  cyfnod  yma. 
Croesawn Lowri  ac Angharad yn ôl 
ar Orffennaf 3 ydd . 

Dathliadau 150 Mlwyddiant Evan 
James a James James 
Bu côr yr ysgol yn  cymryd  rhan  yn 
nathliadau  150  mlwyddiant  Evan 
James  a  James  James  ym  Mharc 
Ynysangharad.   Bu  rhai  o’n 
telynorion  ifanc  hefyd  yn  rhan  o’r 
gyngerdd  ar  y  prynhawn  Sul.  Yn 
ogystal  â  hyn,  bu  pob  dosbarth  o 
flwyddyn  2  i  flwyddyn  6  ar 
ymweliad  ag amgueddfa Pontypridd 
i weld yr arddangosfeydd a oedd yn 
ymwneud  â’r  dathliadau.  Cawsant 
gyfle  hefyd  i  ddysgu  llawer  am  y 
delyn o dan ofal Meinir Heulyn. 

Mabolgampau Clwstwr 
Am  y  tro  cyntaf  cynhaliwyd 
mabolgampau  clwstwr  yn  Ysgol 
Heol  y  Celyn.  Roedd  hwn  yn  gyfle 
gwych  i  ddisgyblion  gymdeithasu  a 
chwrdd  â  ffrindiau  newydd  fydd 
gyda  nhw  ym  mlwyddyn  7  Ysgol 
Gyfun Rhydfelen. 

Cwmni Theatr Iolo 
Bu  Cwmni  Theatr   Iolo  yn 
perfformio ‘Sibrwd yn y nos’ i blant 
blwyddyn 3 a 4 ar Fehefin 28 ain . 

Dawns Ffarwel Blwyddyn 6 
Cynhaliwyd  dawns  yn  neuadd  yr 
ysgol  ar  Fehefin  30 ain  i  ffarwelio  â 
disgyblion  blwyddyn  6.  Cawsant 
wledd  i’r  dant  a’r  llygad  –  bwyd 
blasus,  gwisgoedd  hyfryd,  carped 
coch a thynnu lluniau. 

Cyngerdd Haf 
Cynhaliwyd  ein  cyngerdd  haf 
blynyddol yn y Miwni Nos Fercher, 

Mehefin 21 ain . Cafwyd amrywiaeth o 
eitemau  gan  y  plant  yn  cynnwys 
canu,  dawnsio  gwerin,  dawnsio 
disgo,  canu’r  delyn  a  chyflwyniad 
dramatig.  Yn  ystod  y  gyngerdd 
hefyd  cyflwynwyd  gwobrwyon  i 
aelodau  timau  rygbi  a  phêl­rwyd  yr 
ysgol. 

Clwb Garddio 
Mae clwb garddio wedi cychwyn yn 
yr  ysgol.  Cynhelir  y  clwb  bob  nos 
Lun  o  dan  ofal  ac  arweiniad  Ms. 
Wendy  Morgan,  cadeirydd  y 
llywodraethwyr.  Mae  ymateb  da 
iawn wedi bod a hyd yn  hyn maent 
wedi  tyfu hadau, ymweld â  rhandir, 
potio a thyfu pwmpen. Mae rhieni a 
theidiau  a  neiniau  yn  aelodau  o’r 
clwb yma hefyd yn ogystal â’r plant. 

Ymddeoliad 
Ar ddiwedd tymor yr Haf fe fyddwn 
yn  ffarwelio  â  Mr  Towyn  McKirk, 
ein  gofalwr  ers  11  mlynedd. 
Diolchwn iddo am ei waith yn ystod 
y blynyddoedd yma. 

Gwasanaeth Boreol 
Cynhelir gwasanaeth y babanod yng 
Nghapel  Pont  Siôn  Norton  ar 
Orffennaf  12 fed .  Y  plant  Meithrin/ 
Dosbarth  Miss  Griffiths  fydd  yn 
cyflwyno’r  stori  y  tro  yma  ac  fe 
wahoddir rhieni y dosbarth Meithrin 
i ymuno gyda ni yn y gwasanaeth. 

Tripiau Haf 
Mae’r dosbarthiadau i gyd wedi bod 
ar eu tripiau haf erbyn hyn. 
Dosbarth Meithrin/Derbyn  ­  Parc 
Aberdâr 
Blwyddyn 1 a 2 ­ Folly Farm 
Blwyddyn 3 a 4  ­ Heatherton 
Blwyddyn 5 a 6 ­  Parc Oakwood 
Cafodd pawb hwyl a sbri! 

Digwyddiadur Gweddill y Tymor 
Gorffennaf 5  ­  Plant  Blwyddyn  6 
yn  gweld  opera  roc  yn  y Coliseum, 
Aberdâr 
Gorffennaf 6  ­ Mabolgampau 
Gorffennaf  1  ­  Côr  yn  canu  ym 
Mharti Ponty 
Gorffennaf  14  ­  Barbeciw  a  Ffair 
Haf yr ysgol 
Gorffennaf 19 ­ Sioe Phil Harries

YSGOL 
GARTH 
OLWG 

Rydyn  ni  wedi  derbyn  gwobr  lefel 
sylfaen "Ysgolion Rhyngwladol" am ein 
gwaith ar hybu  dinasyddiaeth  byd  eang 
yn  yr  ysgol.  Daeth  dwy  athrawes  o 
Awstralia yma i ymweld â ni, ac rydym 
wedi  cynnal  nifer  o  wasanaethau 
arbennig  ac  wedi  cynnal  wythnos 
amlddiwylliannol.  Rydyn  ni'n  bwriadu 
ceisio am y lefel nesaf o'r wobr ac wedi 
dechrau  cysylltu  ag  ysgolion  mewn 
gwledydd eraill. 

Mae' r   "Cymdei tha s  Rh i en i   a c 
Athrawon" wedi cynnal sioe ffasiynau a 
noson  i'r  mamau.  Roedd  y  sioe  yn 
hynod  o  lwyddiannus  a  phawb  wedi 
mwynhau. 

Buodd cwmni ABC Fitness yn yr ysgol 
yn  cynnal  diwrnodau  ffitrwydd  ar 
ddechrau  mis  Mehefin.  Roedd  y  plant 
wrth  eu  boddau  ac  wedi  codi  llawer  o 
arian i'r ysgol. 

Bu'r  côr  yn  canu  ym  mharc  Ynys 
Angharad,  Pontypridd  ar  y  12 Mehefin 
fel  rhan  o  ddathliadau  penblwydd  ein 
hanthem  genedlaethol  a'r  hen  bont. 
Roedd y plant wrth eu boddau yn gweld 
eu  hunain  ar  "Ffeil"  ac  ar  newyddion 
S4C. 

Ar y 21 Mehefin buodd Michael Harvey 
a'i wraig yn yr  ysgol. Daethon i adrodd 
straeon  traddodiadol  o  Frazil.  Roedd  y 
plant  wrth  eu  boddau  yn  gwylio'r 
ddawns  a  gwrando  ar  gerddoriaeth  o 
Frazil. 

Roeddem yn falch iawn i groesawu staff 
ysgol  Rhydfelen  yma  brynhawn  dydd 
Gwener 19 Mai. Roeddent wedi cerdded 
o  Rydfelen  i'w  safle  newydd  ac  wedi 
codi arian ar gyfer ymchwil y cancr. 

Ar  29  Mehefin  byddwn  yn  cynnal 
"Carnifal  yr  anifeiliaid".  Mae  plant  y 
babanod  a  blynyddoedd  cynnar  wedi 
bod  yn  gwneud  pypedau  o'u  hoff 
anifeiliaid.  Bydd  y  plant  yn  canu  i'r 
rhieni  a  bydd  gwobrau  ar  gyfer  y 
pypedau gorau. 

Mae  ein  cyngor  ysgol  a  chyngor  eco 
wedi bod yn brysur iawn yn ddiweddar. 
Maent  yn  gobeithio  dechrau  clwb 
garddio ac wedi ysgrifennu i gwmnïau i 
ofyn am gefnogaeth a chymorth. Maent 
hefyd  wed  bod  yn  trafod  sut  i  gadw'n 
iach a sut gallwn wella tiroedd yr ysgol. 

Rydym  wedi  dechrau  clwb  Technoleg 
Gwybodaeth  a  Chyfathrebu  i  blant 
blwyddyn 5 a 6 yn yr ysgol. Mae'r plant 
eisoes wedi creu gemau  i blant  lleiaf yr 
ysgol.  Maent  wedi  dechrau  creu  papur 
newydd  ac  yn  mynd  i  greu  gwefannau 
ac e­bostio ysgolion eraill. 

Mae dosbarth Mrs Evans a dosbarth Mrs 
Davies  wedi  cynnal  gwasanaeth  i'r 
rhieni.  Roedd  y  rhieni  yn  falch  iawn  o 
gael gwahoddiad a’r plant wrth eu bodd 
yn perfformio. 

Chwaraeon 
Ar y 27 o Fehefin aeth plant yr adran iau 
lawr  i'r  Ddraenen  Wen  i  gystadlu  yng 
ngala nofio ysgolion clwstwr Rhydfelen. 
Cafodd  disgyblion  Garth  Olwg 
Iwyddiant  ysgubol  gan  gipio'r  wobr 
gyntaf. Llongyfarchiadau blant! 

Mae  aelodau  o  glwb  rygbi  Gleision 
Caerdydd  wedi  dechrau  dod  i'n  hysgol 
bob  Dydd  Mawrth  er  mwyn  cymryd 
gweithdai  sgiliau  rygbi  gyda  phlant 
blwyddyn 5 a 6. 

Llongyfarchiadau  i  dîm  nofio  Garth 
Olwg.  Mewn  gala  nofio  ym  mhwll 
Llantrisant  fe  sicrhaodd  yr  ysgol  y 
trydydd safle yn y rownd derfynol. Ond 
fe ddaeth llwyddiant arbennig i fechgyn 
blwyddyn  pump  wrth  iddynt  gipio'r 
wobr  gyntaf.  Llongyfarchiadau  i  bawb 

Llongyfarchiadau i Rhianydd Thomas, Mathew James a Joshua Sayle am wneud 
yn arbennig o dda yng nghystadlaethau celf a chrefft yr urdd. 

Tîm llwyddiannus 
y Gala Nofio 

ond  yn  enwedig  i  Liam  Rees,  Carwyn 
Roberts, Sam Owens a Mathew James. 

Michael Harvey 

Mrs Gwen Emyr



7 

www.mentercaerdydd.org 
029 20565658 

Hoffai  Menter  Caerdydd  ddiolch  i  bawb  a 
gyfrannodd  at  lwyddiant  Tafwyl  ­  Gŵyl 
Gymraeg gyntaf Caerdydd ym mis Mehefin. 
Y  gobaith  nawr  yw  cynnal  yr  Ŵyl  yn 
flynyddol  drwy  gydweithio  â  phartneriaid 
Cymraeg  y  ddinas.  Dyma  flas  ar 
weithgareddau'r wythnos... 

Ryland Teifi a’r Band yn Ffair Tafwyl 

Gweithdy Chwaraeon 
ar Gaeau Pontcanna 

STYDS – Enillywr Cystadleuaeth Rygbi 
‘Touch’ Tafwyl 

CNL : Tîm Buddugol Cystadleuaeth 
5 Bob Ochr yr Ŵyl 

Gweithdy Clocsio yn Sain Ffagan 

Gethin Jones, cyflwynydd Blue Peter, 
agorodd yr Ŵyl yn swyddogol yn y Ffair. 

Dylan Ebenezer yn ceisio cadw trefn ar y 
Beirdd a’r Rapwyr. 

Rhai o griw’r Bore Coffi Dysgwyr gyda Eiry 
Palfrey, Gareth Roberts a Nia Parry. 

Triongl yn Hwyl yr Ŵyl 

Daeth cannoedd o ddawnswyr ynghyd yn y 
Bae brynhawn Sadwrn yn ystod Gŵyl Ifan 

Afal Tango o Ysgol Plasmawr yn y Gig 
Ieuenctid yng Nghlwb Ifor Bach 

www.mentercaerdydd.org 

Bws i Eisteddfod 
Genedlaethol Abertawe 

Dydd Mawrth, 
Awst yr 8fed 

Gadael y Mochyn Du        9.30yb 
Gadael Maes y ’Steddfod  5.30yp 

Tocyn Maes a Bws ­ £20 
Bws yn unig ­ £10 

Plant dros 12 – Tocyn a Bws ­ 
£10 

Plant dan 12 – Tocyn a Bws ­ £6 

029 20 56 56 58

CREIGIAU 

Gohebydd Lleol: 
Nia Williams 

Egslwsif i’r ‘Tafod’! 
Priodas  hapus  iawn  i  Non  a  Mark 
Perego!  (O!  odyn  ryn  ni’n  hwyr  ond 
mae hon yn stori gwerth aros amdani!) 
Yn  y  llun  fe  welwch  Non  Evans  yn 

priodi  Mark  Perego  ar  ynys  nefolaidd 
St.  Lucia! Dyma  i  chi  y  briodas  gyntaf 
o’i  bath  –  rhwng  dau  chwaraewr  rygbi 
rhyngwladol  –  Mark  fu’n  chwarae 
rheng­ôl  dros  Gymru  a  Non  sy’n  dal  i 
fod yn gefnwr i dîm merched Cymru. Fe 
briodon nhw yn ‘Le Sport’, St.Lucia ym 
mis Tachwedd – yn reit gyfrinachol heb 
ddweud  wrth  neb  ond  rhieni  Non. 
Rhamantus  iawn!  Bu  Mark  a  Non  yn 
byw  yn  y  Creigiau  am  bedair  blynedd 
hapus  iawn  ond  yn  y  dyfodol  agos 
byddant  yn  symud  i  fyw  ger  y môr  yn 
Sou thgat e   ar   Fr o  Gwyr .   Pob 
hapusrwydd  i  chi  yn  eich  cartref 
newydd  a  gwellhad  llwyr  a  buan  i’r 
goes, Non. 

Hwrê i’r hwyaid!! 
Sicrhaodd  hwyaid  Pwll  y  Creigiau 
fuddugoliaeth  hanesyddol  mewn 
cyfarfod  o  uchel  swyddogion  y 
Cyngor  yr  wythnos  diwethaf. 
Gwyrdrowyd  penderfyniad  blaenorol, 
a  bellach,  er  mawr  hapusrwydd  i 
drigolion  y  Creigiau,  caiff  y  teulu  o 
hwyaid  aros  yn  eu  cartref  ar  Bwll  y 
Creigiau  –  neu  y  ‘Froggy’  fel  yr 
adnabyddir ef yn lleol!! 

Croeso i’r Creigiau … 
…  Gary  a  Beth!  Hyfryd  yw  cael 
croesawu  Gary  a  Bethan  Samuel  i’r 
pentref.  Maent  wedi  symud  yma  o 
Meisgyn  a  bellach  wedi  hen 
ymgartrefu mewn byngalo bach sobor 
o ddel yn Parc Castell y Mynach. Pob 
hapusrwydd i chi, Gary a Beth! 

Cydymdeimlad 
Collodd  Mr  Thomas  Llewellyn, 
Waenwyllt, Ffordd Pantygored yr olaf 
o bedair chwaer yn ddiweddar. Roedd 
Mrs  Susan Davies  yn  byw  erbyn  hyn 
yn Swydd Henffordd a chyrhaeddodd 
yr  oedran  teg  o  96  mlwydd  oed. 
Magwyd  y  teulu  o  wyth  o  blant  ar 
fferm  Llwynda Ddu  ac  roedd  pob  un 
ohonynt  yn  falch  o  fod  yn  llinach 
Thomas Williams, Bethesda’r Fro. 

Swydd newydd 
Llongyfarchiadau  calonnog  i  Anna 
MacDonald,  Pen  y  Bryn  ar  sicrhau 
swydd  yn  Adran  y  Babanod,  Ysgol 
Gynradd  Garth  Olwg  ar  gyfer  mis 
Medi  sydd  i ddod. Mae Anna wrth ei 
bodd  –  a  Mike  ei  thad  hefyd!  Pob 
dymuniad da i ti, Anna. 

Tipyn o anrhydedd! 
Nid  pob  dydd  bydd  un  o  drigolion  y 
Creigiau yn cael ei anrhydeddu gan y 
Frenhines – ond dyna ddaeth i ran Mr 
David  Alan  Pritchard,  Ty’r  Ardd, 
Creigiau  yn  ddiweddar .   Fe’i 
anrhydeddwyd i Urdd yr ‘Order of the 
Bath’  am  ei  waith  fel  Pennaeth  yr 
Adran  Datblygu  Economaidd  a 
Thrafnidiaeth  yn  y  Cynulliad  yng 
Nghaerdydd.  Magwyd  David  a’i 
chwaer  Olwen  ar  lannau  Mersi.  Bu 
rhieni  David,  y  diweddar  Merfyn  a 
Louise Pritchard yn byw yn 19, Maes 
y   D d e r w e n ,   C r e i g i a u . 
Llongyfarchiadau mawr  i David Alan 
Pritchard, CB. 

Llongyfarchaidau 
...  i  Nia  Jones  am  basio  ei  arholiad 
telyn  gradd  2  gyda  merit.  Roedd  hi 
wedi  gweithio  yn  galed  iawn.  Nawr 
mae hi’n  ymarfer  at ei arholiad piano 
ac yn edrych ymlaen ati! 

Croeso i’r byd … 
…Siân Elisa! Ganed Siân Elisa ar Fai y 
cyntaf  yn  ferch  fach  i  Nia  a  Dave 
Thompson, Maes  y Nant  ac  yn  chwaer 
fach annwyl  iawn  i Steffan a Ffion. Yn 
y  llun  fe  welwch  y  brawd  a’r  chwaer 
hynod  falch yn gofalu’n dyner am Siân 
yn barod. 

Llongyfarchiadau … 
… i Sali a Chris Morrisroe, Llysfaen, ar 
enedigaeth  efeilliaid  yn  ddiweddar. 
David  Gwyn  ac  Andrew  Gwyn  yw’r 
bechgyn  glew  yn  y  llun  –  maent  yn 
frodyr  newydd  i  Matthew  Gwyn  ac  yn 
wyrion  i  Dilwyn  a  Marian,  Maes  y 
Gollen,  Creigiau.  Yn  fwyfwy  arbennig 
daeth  yr  efeilliaid  i’r  byd  ar  ddiwrnod 
pen blwydd eu hen­Nain. Pob bendith! 

Priodas Mark a Non 

Steffan, Ffion a 
Siân Elisa



9 

EFAIL ISAF 
Gohebydd Lleol: 
Loreen Williams 

Ymddeoliad Hapus 
Dymunwn  yn  dda  i  Judith  Thomas, 
Nantcelyn  a  fydd  yn  ymddeol 
ddiwedd  mis  Gorffennaf.  Fe  fydd 
digon  o  amser  i  deithio  nawr  ac  i 
fwynhau  gwarchod  yr  wyrion  bach. 
Pob hwyl iti, Judith. 

Llongyfarchiadau 
Prifathro’r Flwyddyn 
Mewn  seremoni  a  gynhaliwyd  yng 
Nghaerdydd ar Fehefin 21ain enwyd 
Geraint  Rees,  Penywaun  yn 
Brifathro  Uwchradd  y  Flwyddyn. 
Prifathro  Ysgol  Gyfun  Gymraeg 
Plasmawr,  Caerdydd  yw  Geraint  a 
chawsom  gipolwg  ar  ragoriaethau’r 
ysgol  ar  raglen  S4C  yn  ddiweddar. 
Mae  canlyniadau  academaidd  yr 
ysgol  yn  uchel  ac  yn  y  gyfres  “O 
Flaen  dy  lygaid”  soniwyd  am 
arbenigedd  yr  ysgol  ym  maes 
anabledd,  anawsterau  dysgu  ac 
anhwylderau  corfforol.  Mae’n 
amlwg  fod  y  prifathro  a’i  dîm  o 
athrawon yn ymroddedig ac yn creu 
awyrgylch  hapus  ar  gyfer  pob 
plentyn o fewn yr ysgol beth bynnag 
eu hanghenion. 
Llongyfarchiadau mawr, Geraint. 

Llongyfarchiadau hefyd i Dewi, mab 
Geraint  a  Caroline  ar  fod  yn 
llwyddiannus  yn  ei  brawf  gyrru  yn 
ddiweddar a hynny yn lled fuan ar ôl 
ei ben­blwydd yn ddwy ar bymtheg. 

Estyniad Tafarn y Ship 
Yn  ôl pob  sôn mae pryd o  fwyd  da 
i’w  gael  yn  ddigon  rhesymol  yn  yr 
estyniad newydd yn Nhafarn y Ship. 
’Dwi  heb  fod  yno  fy  hun  eto,  ond 
mae cymdogion yn canmol! 

Graddio 
Llongyfarchiadau  gwresog  i  rai  o 
bobol  ifanc  y  pentref  sydd  wedi 
graddio eleni. 
Derbyniodd  Dylan  Hughes, 

Nantyfelin  radd  mewn  Mathemateg 
o  Goleg  y  Brifysgol,  Abertawe. 
Enillodd  Rhydian  West,  Nantcelyn 
radd  mewn Meicro  Bioleg  Bwyd  o 
Brifysgol Nottingham. 

Priodas 
Dymunwn  yn  dda  i  Sarian 
Harcombe  ac  Andrew  Sellar  ar  eu 
priodas  ar  ddydd  Gwener,  Mehefin 
9fed. Merch Lyn ac Ann Harcombe, 
Coety, Penybont ar Ogwr yw Sarian 
a  bu’r  teulu’n  byw  ym Mhenywaun 
rai  blynyddoedd  yn  ôl  ac  roedd 
Sarian  a’i  brodyr,  Andrew  a  James 
yn  ddisgyblion  yn  Ysgol  Gymraeg 
Garth Olwg. 
Cynhaliwyd  y  briodas  yn  Eglwys 

Monkt on  Fa r leigh,   ger l law 
Caerfaddon, lle mae’r pâr ifanc wedi 
ymgartrefu.  Mae  Andrew  yn  hanu 
o’r Alban ac mae Sarian ac yntau yn 
falch  o’r  uniad  rhwng  y  ddau  deulu 
Celtaidd. 
Mae’r  ddau’n  treulio  eu  mis  mêl 

yng  Ngogledd  Cymru.  Dymuniadau 
gorau  i  chi  eich dau. Roedd yn braf 
iawn  gweld  James  a’i  deulu  wedi 
dod draw o Seland Newydd ar gyfer 
priodas ei chwaer. 

Genedigaeth 
Llongyfarchiadau  i Robert  a Bethan 
Emanuel, Tŷ Gwyn, Heol  y  Parc  ar 
enedigaeth  mab  bach,  Steffan  Rees 
ar Orffennaf y cyntaf. Brawd bach  i 
Ioan Wyn. 

CAPEL TABERNACL 
Barbeciw 
Mae  barbeciw  a  chystadlaethau 
chwaraeon  rhyng­bentrefol  wedi  ei 
trefnu  ar  ôl  yr  Oedfa  Fore  Sul, 
Gorffennaf  9fed.  Heulyn  Rees  a 
Caroline  Rees  sydd  yn  trefnu’r 
gweithgaredd.  Mynnwch  air  gydag 
un o’r ddau os oes syniadau gyda chi 
neu os ydych yn fodlon helpu. 

Sul y Cyfundeb 
Yn  dilyn  llwyddiant  y  blynyddoedd 
diwethaf,  cynhelir  gwasanaeth  Bore 
Sul,  Gorffennaf  16eg  yn  Ysgol 
Plasmawr,  Caerdydd.  Unwaith  eto 
bydd amrywiaeth  o weithgareddau  i 
bob  oed,  ac  mae  aelodau  o  griw 
Ribidires  Arch  Noa  S4C  yn  dod  i 
ddiddanu’r plant lleiaf. 

Trefn yr Oedfaon ar gyfer 
mis Gorffennaf a Mis Awst 
Gorffennaf 2. Gwasanaeth Cymun o 
dan arweiniad ein Gweinidog. 
Gorffennaf 9. Mr Geraint Rees. 
Gorffennaf  16.  Sul  y  Cyfundeb  yn 
Ysgol Gyfun Plasmawr. 
Gorffennaf 23. Mrs Elenid Jones 
Gor f f enna f   30 .   Oedfa   ym 
Methlehem, Gwaelod y Garth 
Awst  6  Gwasanaeth  Cymun  o  dan 
arweiniad  ein  Gweinidog  yn  Efail 
Isaf. 
Awst 13. Parchedig Dafydd H Owen 
yn Efail Isaf. 
Awst  20.  Mr  Geraint  Rees  yn  y 
Tabernacl, Efail Isaf. 
Awst  27.  Oedfa  ym  Methlehem 
Gwaelod y Garth 
Medi    3. Gwasanaeth Cymun  o dan 
arweiniad ein Gweinidog 
Medi 10. Parch Aled Edwards 

Cydymdeimlad 
Estynnwn ein cydymdeimlad  i Peter 
Cutts a’i deulu ar farwolaeth chwaer 
Peter  yn  frawychus  o  sydyn  yn 
ddiweddar. 

Rhagor o lwyddiant cerddorol 
Mae’n  braf  cael  llongyfarch  Laura 
Jenkins,  Llannerch  Goed  ar 
lwyddiant  cerddorol  arall.  Daeth 
Laura yn ail  yng Nghystadleuaeth  y 
Prif  Gyfansoddwr  yn  Eisteddfod 
Genedlaethol  yr  Urdd  eleni  am 
gyfansoddi darn  yn  seiledig  ar alaw 
draddodiadol Gymreig. 

Llongyfarchiadau  hefyd  i  Stephanie 
Jenkins  (chwaer  Laura)  ar  lwyddo 
gyda rhagoriaeth yn ei arholiad telyn 
gradd 5. 

TONTEG A 
PHENTRE’R 

Gohebydd Lleol: 
Sylfia Fisher

Andrew 
Ross 

Cystadleuaeth Iolo Morgannwg 2006 

Hywel McGlinchy 

Bl 7 ­ 'Yn fy Mocs' 

1 Hywel McGlinchy – Glantaf 

Dyn tlawd ar y strydoedd 
Yn edrych am fwyd ond ffeindio dim 
Yn cysgu yn rhyw fin 
Yn diflino a gweld bocs. 

Bocs pob lliw, coch a glas a melyn 
Dyma’r dyn yn codi y bocs 
Cwymp arian allan o’r bocs, 
Llawer a llawer o arian. 

Y dydd yna pryna’r dyn 
ddillad glân, car gyda fan 
Tŷ mawr hen a gwên ar ei ên 
Llawer o fwyd a teledu mawr Llwyd. 

Ond heb i’r dyn wybod 
Diflanna ei arian o’r byd 
Roedd o’n llwgu 
Dim ond dyn tlawd ar y stryd 

Hywel McGlinchy – Ysgol Glantaf 

Fy hen focs Ilawn o drysorau. 

Cerdded mewn i dŷ mam, 
Am y tro olaf, 
Y dagrau yn llifo i lawr fy mochau, 
Mam a Dad wedi mynd am byth, 
Bob ystafell yn sibrwd, 
yn trio dweud rhywbeth, 

Mae pobol eraill yn symud mewn, 
creu atgofion newydd, 
Ac yn golchi f 'atgofion i i ffwrdd. 

Edrychais o dan fy hen wely, 
A dyna lle welais i e, 
bocs enfawr yn sgleinio, 
agorais i fe 

Daeth atgof ar ôl atgof allan o' r bocs, 
Pigais lun wedi ei rwygo yn ei hanner, 
Llun o Mam oedd yno, 
Edrychais i am yr hanner arall, 
Llun o Dad ac yna cofiais, 
Tua 23 mlynedd yn ôl, 
Pan o'n i'n saith cafodd mam a dad 

ysgariad. 
Rhwygodd fy nghalon yn ddau ddarn fel 

wnes i gyda'r llun. 

Yna ffeindiais i rosyn, 
Rhosyn wedi pydru, 
Tom fy annwyl gariad o Glan Taf yn y 

chweched dosbarth, 
Y rhosyn o ddiwrnod Santes Dwynwen, 
A llond llaw o gerdiau a llythyron cariad fi 

a Tom, 

Caeais i'r bocs a cherdded allan o'r tŷ 
am y tro olaf, 

Efallai byddaf yn creu bocs newydd, 
Gyda fy nheulu newydd, 
Ac ynddo bydd, 
Lluniau o'r plant, 
Llythyron gan ffrindiau, 
Llyfrau ysgol y plant a lluniau priodas fi a 

Tom, 
Er bod Mam a Dad wedi mynd, 
bydd y bocs ffindiais i heddiw, 
yn cadw i'n agos at Mam a Dad am byth, 
Ar ddiwedd y dydd mae dal gen i deulu, 
A nhw sy'n cadw fy nghalon i'n gynnes. 

Ffion Emrys – Ysgol Glantaf 

Bl 7 ­ 'Yn fy Mocs': 
1 Hywel McGlinchy ­ Glantaf 
2 Ffion Emrys ­ Glantaf 
3 Nia Lewis ­ Llanhari 

Yn fy Mocs 

Yn fy mocs mae 
Cariad o waelod calon, 
Hapusrwydd o wen anferthol 

Yn fy mocs mae, 
Ffrindiau, 
Ffrindiau bywiog a chryf. 

Yng nghanol fy mocs mae, 
Ysgol 
Lle i ddysgu a teimlo’n saff 

Yng ngwaelod fy mocs mae 
CASINEB! 
Mae yna am rheswm da, 
Dwi ddim yn hoffi casineb 
Dydy e byth yn dod mas! 

Nia Lewis – Ysgol Llanhari 

Bl 8 a 9 ­'Petaswn i'n filiwnydd' 

1 Andrew Ross ­(Bl 9) Rhydfelen 
2 Rhodri Hill ­ (Bl. 8) Glantaf 
3 Rhys Bowen­Jones (Bl. 9) 
Rhydfelen 

Pebawn i’n filiwnydd 

Rydw i’n filiwnydd 
Yn byw yn y fflat anferth 
Yn Efrog Newydd 

Rydw i’n filiwnydd, 
Rwy’n gwario lot o arian, 
mewn siopau di­ri 

Rydw i’n filiwnydd, 
Yn ysmygu sigâr mawr 
wrth siarad â phobol 

Rydw i’n filiwnydd 
Rwy’n enwog am bopeth rwy’n 
wneud â fy nghwmni 

Rydw i’n filiwnydd 
Dim gwraig na phlant o gwbl. 
Does dim etifedd 

Rydw i’n filiwnydd, 
Dim dreifio fy hun, ond cael 
chauffer i ddreifio 

Rydw i’n filiwnydd 
Prynu ceir coch Ferari 
a Lambourghini 

Rydw i’n filiwnydd 
Yn bennaeth ar gwmni ceir 
Yn ne yr Eidal 

Rydw i’n filiwnydd 
mae’r arian yn dod mewn fel 
dŵr glas, tryloyw 

Rydw i’n filiwnydd 
Yn masnachu yr holl geir 
mewn gwledydd tramor 

Rydw i’n filiwnydd 
Yn bwyta wrth y bwrdd mawr 
a bwyta’n iach 

Rydw i’n filiwnydd 
Yn siarad i fy ffrindiau 
ac efo’r cwsmer 

Rydw i’n filiwnydd 
Yn prynu plasty costus 
Yn y Caribi 

Rydw i’n filiwnydd 
yn cael fy nghyfarch yn y 
tŷ gan fy nghi i. 

Rydw i’n filiwnydd 
mynd i’r premier a chael 
fy saethu yn gas 

Rydw i’n filiwnydd 
Yn yr ysbyty yn cael 
llawdriniaeth cyn mynd 

Rydw i’n filiwnydd 
rwyf wedi marw nawr 
gorffwys mewn heddwch 

Rhodri Hill – Ysgol Glantaf

Iolo James 

Petaswn i'n filiwnydd 

Arian. 
Gallwch chi ddim prynu unrhyw beth heb 

arian. 
Mae gan bopeth bris. 
Ond ydy e'n dod ag hapusrwydd? 

Petaswn i'n filiwnydd 
Mi fyddai tŷ enfawr 
Efo pwll nofio ganddi. 
Ceir yn chwibio heibio Fel mellten yn y 

glaw. 

Mi fydd gegin yn y seler 
Llawn bwyd gorau'r byd, 
Yn cael ei baratoi gan cogyddion gorau'r 

byd. 
Er mwyn imi allu rhoi gwledd enfawr 
I fy ffrindiau cyfoethog newydd. 

Chwarae'r marced stoc 
A creu ffortiwn yn gwerthu peirianneg 

newydd 
I bobl doedd ddim yn gwybod gwell. 
Pa ots sydd gen i os dydy e ddim yn 

gweithio? 
Eu bai nhw yw e os ydyn nhw yn prynu 
peirianneg sy'n gwarthus. 

Yn fuan mae'r pobl hygoelus 
Yn troi un miliwn i ddau. 
A dau yn pedwar 
A pedwar yn wyth 
Nes fod y rhai fwyaf cyfoethog yn 
Dod i'r wledd yn fy mhalas newydd. 

Mae'r byd ar agor! 
Does dim byd yn rhy ddrud! 
Gai ceir, bwyd, tir, tai, awyren, gwin, tîm 

pêl droed 
O 
Beth yw hyn ar y teledu? 
Y teledu sy'n mynd o wal i wal. 
Pobl. 
Ie, po ­ na! 
Nid pobl siŵr! 
Ie. 
Pobl. 

Maen nhw mor denau! 
Maen nhw'n llwgu! 
Maen nhw'n... 
Marw. 

Bai pwy yw hyn? 
Pam ydy pobl yn marw yn ddiangen? 
Fy mai i yw e. 
Roeddwn i wedi colli fy hun mewn byd 
bach o arian 
Pan roedd y byd dal i symud. 
Mai un person hunanol yn gallu lladd 
filoedd! 
Fi oedd y person hynna. 

Os wnâi werthu popeth, 
A rhoi'r arian i gyd i ffwrdd, 
A gweld rhywun yn fyw 
Er fod e fod i farw. 
Ond nawr mae e'n sefyll ac yn iach 
A gallwn ni weld ei wyneb hapus 
Achos roeddwn i wedi rhoi arian i ffwrdd. 

Dyna hapusrwydd. 
Andrew Ross. Ysgol Rhydfelen 

Petaswn i'n Filiwnydd 

Petaswn i'n filiwnydd , 
Bydd gormod o geir 
Yn y garej. 
Petaswn i'n filiwnydd. 

Fyddai'n prynu Caerdydd , 
A phrynu chwaraewyr gorau y byd. 
Ronaldo, Ronaldinho, 
Hyd yn oed Robinho. 
Petaswn i'n filiwnydd 

Mynd ar fy ngwyliau, 
Unwaith pob mis. 
Un i Florida, 
Un i Bangkok, 
Ac un i Lloegr, 
I weld fy Nain a Taid. 
Dyna lle fyddai'n mynd, 
Petaswn i’n filiwnydd. 

Taith o gwmpas y byd 
Efo'n ffrindiau, 
Ac yna dau wythnos o ymlacio. 
Petaswn i'n filiwnydd. 

Ond mae rhai pethau, Sydd yn dibris. 
Ffrindiau, teulu, cariad. 
Dyna rhywbeth, 
Fydda'i dim yn gallu prynu, 
Petaswn i'n filiwnydd. 

Ond... 
Petaswn i'n filiwnydd, 
Efallai taw ffrindiau, 
Sydd yn fy ddefnyddio 
Am yr arian ydyn nhw. 
Dyw arian ddim yn prynu popeth, 
Ond fydd bywyd yn wych...... 
Petaswn i’n filiwnydd. 

Efallai yn lle y ceir, 
Y tîm pêl­droed, 
A'r gwyliau. 
Fydd yn well i roi'r arian, 
I blant mewn angen, 
Neu plant sydd ar y stryd. 

Dyna yw'r peth cywir i'w wneud. 
Petaswn i’n filiwnydd. 

Rhys Bowen­Jones. 
Ysgol Rhydfelen 

Estyn Llaw 
(Er Cof am George Best) 

Ar ddiwrnod llawn dirgelwch ­ cofiwn 
Gelt o aflonyddwch, 
Tad a mab a'i ddawn yn drwch, 
Un sy'n chwedl yn y llwch. 

Estynnaf law i'r oerfel, 
Yn ymbil am afael Gwyddel. 
Ond wrth i'r gwyn droi'n las, 
Ai'r angerdd tuag ato yn gas. 

Gwelaf sathru dy esgid, 
Yn argraff o'r clod o fywyd. 
Mae'r dibyn yn galw amdanat, 
Mae Ef yn galw amdanat. 

Ti oedd yr unarddeg, 
Pob llygad yn glwm i'r ffrâm o lencyn 
Oedd byth yn siomi. 
Pob cannwyll mewn ofnadwyaeth 
Yn gofgolofnau i'w seddi. 
Ti yw dal yr unarddeg. 

Galaru wnaf, 
Ond nid am oes, 
Nid ti yw'r unig un, 
Sy'n byw mewn loes. 
Brenin Belfast ar ben y byd, 
Celain yw, ond nid o hyd. 
Cyfnod euraidd oedd dy fywyd, 
Camp o ddyn, Yn ddyn o lywydd. 
Y daith erbyn hyn yn derfyn, 
Dy fywyd yn ddim byd ond egin. 

Colled sy'n cofleidio 
Campwaith eu cymeradwyo, 
Caled yw cofio, 
a Chwynnu'r chwant. 

Dy gydwybod yn atsain o ofergoeliaeth. 
Wrth i gawr o gynddeiriogrwydd 
drywanu’r gorffennol 
A'r dyfodol dedwydd yn ddim byd ond 
pleser pur o gymdogaeth. 

Gorffwysa nawr ar lawr dy fedd ­ safwn 
Yn genedl o hedd. 
Dewin ar ororau'r medd 
Duw yn estyn llaw i'w wledd. 

Estynna law i'r gwydr, 
Wrth iddo gymryd y drinc, 
Mae'r drinc yn cymryd y drinc, 
A'r drinc yn cymryd y dyn. 
Dyna taith yr alcoholic. 

Ma' gin yn yffarn o wrandäwr da, 
Byth yn ateb nôl. 
Elli ti ddweud dy gyfrinachau i gyd wrth 
gin. 
Estynna law i'r gwydr, 
Gwag. 

Iolo James 
Ysgol Gyfun Llanhari 

Blwyddyn 10 ac 11 ­ 'Estyn Llaw' 
1 Iolo James ­ Llanhari 
2 Tanwen M Rolph ­ Plasmawr 
3 Mirain Dafydd ­ Plasmawr 

Diolch  i   Aneir in  Karadog  am 
gloriannu’r cynnyrch a diolch arbennig i 
athrawon  yr  ysgolion  a  Rhys Dafis  am 
eu cymorth wrth drefnu’r gystadleuaeth.

Ffion Melangell Rolph 

Wyneb 

Disgleiria'r pelydrau didostur, ddiserch, 
Heb hid ar gnawd hagr a greithiwyd gan 
erchyllterau’r llygaid 
Cyn arswyd yr haul. 

Rhed afon sych drwy ddyffryn pob crych, 
Lle treiddiai dagrau'r croen fel dannedd y 
driliau'n dyrnio'r ddaear 
Am lif olew. 

Bu oes ers i wên ddawnsio ar wefusau'r 
wyneb hon, 

Ymhle byddai goleuni'r fyddin o 
ddannedd megis perlau bregus 
Yn herio haearn. 

Yn hylltra edrychiad y wraig o Basra, 
Cwsg prydferthwch profiad. 
Yng nghraidd y llygaid wedi pylu, 
Clywir sibrwd anadl y freuddwyd yn 

deffro. 
Ond yn nhywyn y fflamau mae'r llygaid 
yn cofio... 

Cofio wyneb ifanc, diniwed, dibechod, 
Heb hid na chnawd hagr a greithiwyd 
gan erchylldrau'r llygaid 
Cyn arswyd yr haul. 

Rhedai afon fyw drwy'r dref, 
Afon waed neu afon olew? 
Drwy galon y bychan, 
Drwy anialwch anobaith nes diweddu'r 

cyfan. 
A thrwy hyn oll, cymerwyd y plentyn; 
Unig wyneb annwyl i Fam, 
Ar ffurf Duw 
Mewn Dryll. 

*** 

Law yn llaw dan y lleuad, 
Byddai'r milwr yn mynd a'i ferch fach, 
Hyd ffin yr ewyn... 
Hyd ddaeth diwedd ach. 

Braf oedd cofio gafael 
Llaw yn llon wrth rodio'r lli, 
A'r llygaid bach yn pefrio 
O lyfnder ei hwyneb hi. 

Ffawd ar ffurf bwled 
Wnaeth ladd y llygaid mwyn, 
Ac i'w gwely oesol 
Yr aeth hi yn ddi­gŵyn. 

Llofrudd y llegach yn dianc, 
A dagrau'n creithio'r milwr gwan, 
Bywyd mab am fywyd merch, 
A ffiniau cyfiawnder yn tyfu'n llydan. 

Un wyneb sydd i'n hîl, 
Un wên neu wg i'n hoes hir, 
Achub cenhedlaeth a falwyd gan 

frwydro'n Irac 
A dod wyneb yn wyneb a'r gwir. 

Ffion Melangell Rolph 
Ysgol Plasmawr 

Estyn Llaw 

Clenc a chlonc yr arian gloyw, 
Yn gorchuddio gwaelod y bwced 
Fel gwlith bore gwanwyn 
Llais cras yn galw i’r dref 
I roi ceiniog neu ddwy i’r achos 

Ceiniog neu ddwy yw’r holl geiff plant y 
trydydd byd, 

Am eu gwaith anfaddeiol yn ffermio coffi 
Deffro cyn iddi wawrio 
gadael wrth iddi nosi, 
A’r cwbwl am geiniog neu ddwy. 

Yn sefyll ar silff yr archfarchnad 
yw’r coffi mewn paced lliwgar, 
Cwsmeriaid yn hela’n wyllt am y pris 

gorau 
Heb feddwl dim i bwy mae’r arian yn 

mynd 

Pocedi y pobl mewn siwtiau 
Yn gwegian dan bwysau’r ceiniogau, 
Ni fydd y plant sy’n byw heb ddim 
Gyda digon o geiniogau i lenwi dwrn 
Dwrn budr brwnt wedi blino 

Nid yw’r plant yma wedi anghofio, 
O gwmpas dwylo’r rhai sy’n poeni 
Rhuban esmwyth gwyn sy’n nodi 
Rhowch derfyn ar dlodi. 

Clonc a chlonc yr arian gloyw 
Estyn llaw i berfeddion fy mhoced. 

Tanwen M Rolph – Plasmawr 

Blwyddyn 12 a 13 ­ 'Wyneb' 
1 Ffion Melangell Rolph ­ Plasmawr 
2 Mair Rowlands ­ Glantaf 
3 Azul de Pol – Glantaf 

Wyneb 

Sut allai peth mor syml, 
Ddeffro a chuddio 
Teimladau gymhleth? 

Wrth ymateb i ffrind 
Mae fel drych i’r enaid 
Ond, wrth edrych at elyn 
Dieithria ein gwir deimladau. 

Peth rhyfedd yw, 
Newid o un sefyllfa i’r nesaf, 
Newid gyda newid amser, 
Newid teimladau y mae. 

Wrth edrych ar albwm bywyd 
Gwelaf luniau’r gorffennol yn ceisio 
Estyn ataf â gwen wedi’u dal 
Yn eu mynegiant arferol. 

Yn y lluniau gwelaf ffrindiau 
Gwelaf deulu a gwelaf ynta 
Yn syllu arnaf fel petai’n fy noethi â’i 

lygaid. 

Gwelaf luniau’r presennol 
Yn prysuro fy niwrnod a’m bywyd 
Naill ai ar y cerbydau neu yn y stryd 
Maent yn rhan o’m byd. 

Ni allaf weld lluniau’r dyfodol 
Ond yn fy mreuddwydion. 
Er hynny ni welais erioed yn gliriach 
Mai yn fy nwylo y mae ei fywyd. 

Eiliadau a gymrodd i minnau ei gweld hi, 
Babi prydfertha’r byd 
Ei wynepryd yn tywynnu fel yr haul 
Gafaelodd ei ddwylo bychan yn fy nwylo 
Fel cyw bach cyn dechrau hedfan; 
Ni allai dagrau beidio ag ymddangos. 

Peth cymhleth yw, 
Dengys fynegiant ac ystumiau 
Gallwn ei camddehongli 
A gallwn eu deall. 

Sut allai peth mor syml, 
Ddeffro a chuddio 
Teimladau mor gymhleth? 

Azul de Pol  Ysgol Glantaf 

Cystadleuaeth Iolo 
Morgannwg 2006 

Estyn Llaw 

Estyn llaw dros y moroedd, 
Dros diroedd ffrwythlon, dinasoedd, 
Estyn llaw yn gysur iddi, 
Tro dywyllwch ei byd yn oleuni. 

Tro chwys ei gwaith 
Yn ddŵr, yn faeth, 
Gwna aur o’r baw 
Gan estyn llaw. 

Distewn floedd ei bol yn rhuo, 
Lleddfa’r boen, stopia’r crio, 
Estyn llaw, newidia fyd, 
Bydd arwr i’r mud. 

Paentia wên dros ei gwg, 
Cwyd ei henaid, dalla’r drwg, 
Rho iddi’r siawns o fywyd gwell, 
Danfon ei gofidion ymhell. 

Lliwia’r byd, rho iddi 
Yr hawl i fyw, achuba hi. 
Clyw dy galon, dyro law, 
Gwaeda’r ofn, gwareda’r braw. 

Rho lais i’r rhai heb ddim o werth, 
Bydd gymorth iddynt, rho iddynt nerth. 
Bywyd teg yfory ddaw, 
Ond i ti estyn llaw. 

Mirain Dafydd. Ysgol Plasmawr



CYLCH MEITHRIN EFAIL ISAF 
Bob Prynhawn 

Llun, Mercher a Iau 
1.00  ­  3.00 

Yn Neuadd y Pentref, Efail Isaf 
Manylion: 07932 197490 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

CAPEL 
SALEM 

TONTEG 
GWASANAETHAU 

CYMRAEG 
DYDD SUL 9.30 - 10.30am 

Y GYMDEITHAS GYMRAEG 
POB NOS WENER 
7.00 - 8.30pm 

Cyfle i fwynhau cwmni 
Cymry Cymraeg. 
(02920 813662) 

Ysgol 
Gynradd 
Gymraeg 
Llantrisant 

Wyneb 

Rhychau ar wyneb 
Fel llinellau ar fap, 
Yn dangos ôl bywyd 
Creithiau’n llawn stori 

Perlau glas disglair 
Yn ddrych o’r enaid 
Y llygaid yn pefrio, 
Yn llawn direidi 

Y winc fach slei 
A’r wên anwylaf 
Wyneb addfwyn 
Yn llawn teimlad. 

Mae’n edrych arnaf 
O ddirgelion fy nghof. 

Mair Rowlands. Ysgol Glantaf. 

Llwyddiant ysgubol 
Llongyfarchiadau  mawr  i  aelodau’r 
Ensembl  Lleisiol  a  gipiodd  Dlws  Côr 
Dwynant  a’r  Parti  Deulais  a  gipiodd 
Dlws Dosbarth Delyn  yn Eisteddfod  yr 
Urdd  Rhuthun  fis  diwethaf.    Bu  dros 
ddeugain  o  ddisgyblion  a’u  teuluoedd 
yn  mwynhau  eu  hunain  yn  ardal 
Rhuthun a Llangollen. 

Dramâu 
Bu  dau  gwmni  drama’n  ymweld  â  ni’n 
ddiweddar.  Fe gafodd Blynyddoedd 5 a 
6  weld  perfformiad  o  “Pip’s  War”  a 
oedd  wedi’i  seilio  ar  brofiadau  plentyn 
yn  ystod  yr Ail Ryfel Byd ac  fe gafodd 
Blynyddoedd  3  a  4  weld  y  ddrama 
“Sibrwd yn y Nos”.  Roedd y plant wrth 
eu boddau gyda’r ddau berfformiad. 

Diwrnod o Hwyl Heini 
Ar  yr  ail  ar  hugain  o  Fehefin,  cafodd 
pob  disgybl  yn  yr  ysgol  gyfle  i  ymuno 
mewn  llu  o  weithgareddau  chwaraeon. 
Diolch  i Mr Williams  a Mrs Hulse  am 
drefnu’r holl weithgareddau. 

Tenis 
Fe  aeth  Aaron  Fowler,  Rhys  Thomas, 
Kate  Lewis  a  Cassie  Bosanko  i 
Gaerdydd  ar  yr  ugeinfed  o  Fehefin,  er 
mwyn  cystadlu  mewn  cystadleuaeth 
tenis.    Llongyfarchiadau  mawr  iddynt 
am ddod yn ail. 

Cwis Llyfrau Cymraeg 
Ar ddydd Mawrth yr ugeinfed o Fehefin 
fe  aeth  Elinor  Thomas,  Ryan  David, 
Siôn  Greaves,  Heti  Edge  a  Sophie 

Nicholls  i  Aberystwyth  er  mwyn 
cystadlu yn rownd genedlaethol y Cwis 
Llyfrau  Cymraeg.    Roedd  yn  rhaid 
iddynt  ddarllen  a  thrafod  stori  fer  a 
pharatoi  cyflwyniad  byr  yn  seiliedig  ar 
lyfr.    Fe  ddewison  nhw  “Eco”  gan 
Emily  Hughes.    Fe  wnaeth  y  tîm  yn 
arbennig o dda a sgorio 90 allan o 100 – 
Llongyfarchiadau i’r pump ohonynt. 

Ymweliadau 
Ar  y  pumed  o  Orffennaf  fe  aeth 
Blynyddoedd  1  a  2  i  Sain  Ffagan.  Bu 
Blwyddyn 3 yn gwneud gwaith Celf yn 
Abertawe  a  Blynyddoedd  5  a  6  ar 
ymweliad  â  Phrifysgol  Morgannwg  er 
mwyn  cymryd  rhan  mewn  diwrnod 
arbennig yn dathlu ein diwylliant. 

Digwyddiadau diwedd tymor 
Cynhaliwyd  Ras  Hwyaid  ddydd  Sul  yr 
ail o Orffennaf a chynhelir ein Ffair Haf 
a Ras Falwnau ddydd Gwener y 14eg o 
Orffennaf.    Agorir  y  ffair  gan  gôr  yr 
ysgol. 
Yn  ystod  yr  wythnosau  nesaf  bydd 

cyfle  i’n  rhieni  weld  y  gwasanaethau 
dosbarth.   Tro Blynyddoedd 1 a 2 oedd 
hi ar Fehefin y 30ain, Blynyddoedd 3 a 
4  ar  y  7fed  a  Blwyddyn  5  ar  y  14eg  o 
Orffennaf.  Cynhelir prynhawn arbennig 
i wobrwyo disgyblion Blwyddyn 6 ar yr 
ugeinfed o Orffennaf. 

Disgyblion newydd 
Bydd  cyfle  i  ddisgyblion  newydd  a’u 
rhieni  ymweld  â’r  ysgol  ar  yr  ail  a’r 
nawfed  o  Orffennaf.    Bydd  castell 
sboncio  a  chwarae  meddal  ar  eu  cyfer 
yn neuadd yr ysgol. 

Gala Nofio 
Llongyfarchiadau  mawr  i  dîm  nofio’r 
ysgol  a  fu’n  cystadlu  mewn  gala  nofio 
yng  Nghanolfan  Hamdden  Llantrisant 
yn  ddiweddar.    Enillodd  y  tîm  dlws 
arbennig  am  fod  yn  fuddugol  yn  y 
rownd  gyntaf,  gan  ddod  yn  bedwerydd 
yn y rownd derfynol. 

Blas ar fis Medi 
Ar  yr  wythfed  ar  hugain  o  Fehefin  fe 
aeth  disgyblion  Blwyddyn  6  ar 
ymweliad  ag  Ysgol  Gyfun  Llanhari  ac 
ar  y  pedwerydd  o  Orffennaf,  fe 
symudodd  pob  dosbarth  i  fyny  i’r 
dosbarth  nesaf  gan  dreulio’r  diwrnod 
dan ofal eu hathrawon newydd.

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

DIOLCHIADAU PARTI PONTY 
Diolch  yn  fawr  i  bawb  a  wnaeth 
gyfrannu  at  Barti  Ponty  eleni  trwy 
ddarparu stondin neu eitem llwyfan, neu 
weithio  fel  stiward,  neu  gyflwynydd, 
neu  werthu  tocynnau,  neu  hyrwyddo 
nosweithiau  neu  gant  a  mil  o 
gyfraniadau  eraill.  Braf  ydy  cael 
cydnabod  cyfraniadau Cyngor Rhondda 
Cynon  Taf,  Bwrdd  yr  Iaith  Gymraeg, 
CYD, Consortiwm Cymraeg i Oedolion, 
Sonig,  Cyngor  Celfyddydau  Cymru, 
BBC,  Radio  Cymru,  S4C,  GTFM, 
Tonfedd  Eryri,  Ciwdod,  Red  Dragon 
Radio ac Y Cymro a mwy. 
Hoffwn  i  ddiolch  i  staff  y  fenter  yn 

bennaf  am  drefnu’r  ŵyl  yma  unwaith 
eto eleni. Huw Thomas Davies a wnaeth 
ymgymryd  â’r  holl  waith  iechyd  a 
diogelwch,  Leanne  Powell  a  Rebecca 
Ellis  a  wnaeth  y  gwaith  cydlynu 
gweithgareddau  gyda’r  ysgolion  a 
chyrff eraill, Nicola Evans a Vicky Pugh 
a  wnaeth  arwain  y  gwaith  ieuenctid, 
Rhian James, Lindsay Jones, Leah Coles 
a  Helen  Cotter  o’n  hadran  Cymunedau 
yn  Gyntaf,  Helen  Davies  o’n  hadran 
Gwasanaethau  Plant  sydd  wedi 
cyflwyno’r  cyfle  i  blant  gael  lluniau 
wedi  eu  gwneud  ar  y  diwrnod  a  Rhian 
Powell  a  wnaeth  lansio  cyfres  o  lyfrau 
Cymraeg  newydd  i  blant  yr  ardal  ar  ôl 
gwneud  y  gwaith  cyfieithu.  Tipyn  o 
gyfraniad mewn gwirionedd ac rwyf  yn 
ddiolchgar i bawb am wneud cymaint o 
oriau  ychwanegol  mewn  modd  mor 
hawddgar. 
Er gwybodaeth, mae’n fwriad dechrau 

cyfarfodydd Parti Ponty 2007 yn gynnar 
ym  mis  Medi  er  mwyn  adeiladu  ar  y 
gwaith  a  wnaed  eleni  felly  os  ydych 
eisiau chwarae rôl mewn datblygu Parti 
Ponty rhowch alwad yn syth. 

CYNLLUNIAU CHWARAE’R HAF 
Newyddion  drwg  a  newyddion  da.  Yn 
gyntaf y mae siom i’r rhai sy’n dibynnu 
arnom  i  ddarparu  gwasanaeth  gofal 
plant  trwy’r  gwyliau.  Rydym  wedi 
gofyn a gofyn ond nid oes neb yn fodlon 
cyfrannu  at  gostau’r  gwasanaethau  hyn 
sy’n costio degau o  filoedd  y  flwyddyn 
i’w  rhedeg  felly  ni  fydd  cynlluniau  na 

gwasanaethau gofal yn ystod y gwyliau. 
Ar y llaw arall, mae Cyngor Rhondda 

Cynon  Taf  wedi’n  comisiynu  ni  i 
ddarparu  cynlluniau  chwarae  agored 
rhwng  9.30am  a  12.30pm  bob  dydd  yn 
Rhydywaun,  Abercynon  a  Bronllwyn 
gyda  gobai th  o  gynlluniau  yn 
Llynyforwyn, Y Dolau a phythefnos  yn 
Evan  James hefyd. Rydym dal  i  drafod 
gyda’r tair ysgol olaf felly nid yw hynny 
yn bendant eto.  Newyddion hyd yn oed 
gwell  ydy’r  ffaith  y  bydd  y  cynlluniau 
hyn ar gael am £1 y plentyn y diwrnod 
felly  ni  ddylai  fod  problem  i  neb  allu 
mynychu  am  resymau  ariannol. 
Ffoniwch  Helen  Davies  ar  01443 
226386 am fanylion. 

CLYBIAU  CYMRAEG  YR  HAF  I 
BOBL IFANC 12­14OED 
O  fewn y  cynlluniau Haf  bydd Clybiau 
Cymraeg  yn  cyfarfod  i  gynnig  cyfle  i 
b o b l   i f a n c   1 2 ­ 1 4 oed   d d i l yn 
gweithgareddau  gwahanol  am  y  tro 
cyntaf yn yr un lleoliadau a’r cynlluniau 
chwarae agored.  Bydd swyddogion CIC 
yn  cynorthwyo  gyda’r  elfen  yma  o’r 
gwaith  er  mwyn  cydnabod  bod 
anghenion  pobl  ifanc  yn  wahanol  i 
anghenion  plant  bach.  O  fewn 
trefniadau  Ysgol  Gyfun  Rhydywaun 
bydd cynllun Pontio er mwyn cyflwyno 
plant  cynradd  i’w  hysgol  uwchradd 
newydd. 

TRIPIAU CIC I’R IEUENCTID 
Hoffech  chi  fynd  i  Alton  Towers  ar 
25/07/06?  Hoffech  chi  fynd  i  Sbaen  ar 
wyliau  gyda’r  Urdd?  Hoffech  chi  fynd 
ar  gwch  cyflym  o  gwmpas  Bae 
Caerdydd?  Hoffech  chi  fynd  ar  drip  i’r 
Eisteddfod  Genedlaethol  yn  Abertawe? 
Hoffech chi wneud gweithgareddau dŵr 
i lawr yn Gwyr? Hoffech chi fynd i Barc 
Oakwood? Hoffech chi fynd i weld sioe 
ddrama? Hoffech  chi  gymryd  rhan  yng 
ngharnifal  Aberdar?  Mae  digon  o 
ddewis ar gael i chi cyn i ni ychwanegu 
cynlluniau  Cyngor  Sir  Rhondda  Cynon 
Taf  sy’n  cael  eu  trefnu  ar  hyn  o  bryd. 
Mae manylion llawn ar gael gan Nicola 
a  Vicky  ar  01685  882299  neu  Helen 
Cotter ar 01685 877183 

SE S IYNAU   AGORED   A ’ N 
CYFARFOD BLYNYDDOL 
Mae’n fwriad dod â staff a phwyllgor y 
Fenter  allan  i  gwrdd  â’r  gymuned 
unwaith eto yn yr Hydref gan wahodd y 
gymuned i ddod i’n cyfarfod blynyddol 
ac ymuno â’n pwyllgor gwaith os ydynt 
am  wneud  hynny.  Cynhelir  y  cyfarfod 
blynyddol rhwng 7­9pm ar 19eg Hydref 
yn   Ysgol   Uwchradd  Gymraeg 
Rhydfelen gyda Peter Griffiths Pennaeth 
a Wendy Edwards Rheolwraig Canolfan 
Dysgu  Gydol  Oes  fel  siaradwyr.  Mae 

croeso  arbennig  i  gyn­ddisgyblion 
Rhydfelen i ddod i’r noson ac rydym yn 
gobeithio y bydd modd trefnu rhyw fath 
o  adloniant  hefyd  er  mwyn  dangos  y 
ganolfan  newydd  ar  waith.    Mae 
Sesiynau Agored  yn  amrywio’n  fawr  o 
flwyddyn  i  flwyddyn. Rydym wedi bod 
mewn  ysgolion,  canolfannau  celf, 
clybiau  ar  ôl  ysgol  a  phob  math  o 
lefydd. Ar hyn o bryd rydym yn ystyried 
gwneud  rhywbeth  gyda  busnesau  yn 
ystod  yr  wythnos  yn  dechrau  18fed 
Medi,  cael  bwffe  yn  y  Ty  Model  ar 
29ain  Medi,  mynd  i  Sadwrn  Siarad  y 
Dysgwyr  ar  07/10/06  a  dysgwyr  Clwb 
Bêl­droed Hirwaun ar nos Fawrth 10fed 
Hydref. Os hoffech chi ein gwahodd ni i 
ysgol neu glwb arall rhowch wybod i ni 
ar 01443 226386. 

HYRWYDDO DYSGU CYMRAEG I 
OEDOLION 
Bydd  staff  y  Fenter  a  Twf  a  Mudiad 
Meithrin  hefyd  yn  hyrwyddo  addysg 
Gymraeg  a  Chymraeg  i  Oedolion  y  tu 
allan  i  siopau  Tesco  Llantrisant  ac 
Aberdar  yn  ogystal  â  Lidl  Rhondda  ar 
7fed  ac  8fed  Medi  gan  ddosbarthu 
taflenni Cymraeg i Oedolion a manylion 
Addysg  Gymraeg.  Mae  cymdeithas 
Gymraeg wedi sefydlu ar sail ein boreau 
coffi  megis  Penrhiwceiber,  Llwynypia, 
Maerdy a Thŷ Dewi yn ogystal â nifer o 
foreau  coffi  eraill  megis  y  Miwni 
Pontypridd,  Llantrisant,  Aberpennar, 
Aberdar  ac  Abercwmboi.  Dewch  i 
ymuno!  Mae  gwir  angen  cefnogaeth 
Cymry’r ardaloedd hyn. 

B E TH   Y DY   GWERTH   Y 
GYMRAEG I CHI? 
Mae  pennaeth  cyllid  newydd  wedi 
cyflwyno  cwestiwn  syml  iawn  i  bawb. 
Beth ydy gwerth y Gymraeg i chi? £5 y 
mis  neu  £10  y  mis  neu  ddim  byd?  Os 
ydym  yn  disgwyl  cael  grantiau  a 
chefnogaeth cyllidwyr cyhoeddus y mae 
rhaid  i  ni  hefyd  ddangos  bod  gennym 
gefnogaeth ariannol y gymuned a bod y 
gymuned  yn  fodlon  buddsoddi  yng 
ngwaith  y  Fenter.  Ar  hyn  o  bryd 
ymddengys  nad  yw  gwaith  y  Fenter  na 
gwerth i’r Gymraeg yn ôl y cyfraniadau 
misol  rydym  yn  eu  derbyn.  Os  ydych 
chi’n  gweld  gwerth  i’r  Gymraeg  a 
gwerth  i  waith  y  Fenter  Iaith,  rhowch 
ffigwr  misol  ar  hynny  a  chyfraniad  at 
waith y Fenter os gwelwch yn dda. Mae 
ffurflenni ar gael gan Geraint Bowen ar 
01443  226386  a  chofiwch  fel  elusen 
gofrestredig  fod modd  i ni hawlio  25% 
treth yn ychwanegol at eich cyfraniadau 
chi bob blwyddyn. 
Manylion llawn a Newyddion drwy 

e­bost o  www.menteriaith.org 
Steffan Webb 

Prif Weithredwr Menter Iaith



TONYREFAIL 
Gohebydd Lleol: 

Helen Prosser – 01443 671577 

GILFACH GOCH 

Gohebydd Lleol: Betsi Griffiths 

Swyddog Cyllid Rhan Amser 
£8,000 y flwyddyn 
15 awr yr wythnos 

Cysylltwch â Siân Lewis 
029 2056 5658 neu 

SianLewis@MenterCaerdydd.org 
029 20565658 

Hysbyseb 
Swydd 

PEN­BLWYDD HAPUS BERYL 
Pen­blwydd  hapus  i  Beryl  Davies  a 
ddathlodd ei phen­blwydd yn 80 oed yn 
ddiweddar. Bu Beryl yn brifathrawes ar 
Ysgol Gynradd  Tref­y­rhug  ac mae  dal 
yn weithgar iawn yn y gymuned. 

LLONGYFARCHIADAU 
Llongyfarchiadau  i  bedwar  aelod  o 
ddosbarth nos Capel Farm, Tonyrefail ar 
basio  eu  harholiad  Sylfaen  yn  y 
Gymraeg.    Y  pedwar  yw  Andrew 
Draper,  Rhian Mounter,  Karen  Thomas 
ac  Emyr  Wilkinson.    Dim  ond  16  oed 
yw  Emyr  ond  mae  wedi  bod  yn  aelod 
ffyddlon o’r dosbarth ers dwy flynedd. 

DATHLU’R ANTHEM 
Aeth  Suzanne  Roberts,  sy’n  byw  ar 
fferm  rhwng  Tonyrefail  a  Llantrisant,  i 
weld  yr  arddangosfa  ar  yr  anthem  yn 
Amgueddfa  Pontypridd  a  chael  ei 
hysbrydoli  i  ysgrifennu’r  pennill  isod. 
Mae  Suzanne  yn  dysgu  Cymraeg  ers 
mis Medi diwethaf. 

“Roedd dyn o’r enw Iago ap Evan 
Yn cerdded, un diwrnod, wrth yr afon. 
Aeth e adre i ddweud wrth ei dad 
Am y gân yn ei galon am ei wlad”. 

“Anti Jan” o Gylch Meithrin 
Thomastown yn yr Ŵyl Feithrin 

PRIODAS AUR 
Llongyfarchiadau  i  Jacqueline  a  Mike 
Webb,  Elm  Street  a  fu'n  dathlu  eu 
priodas aur ar Fehefin 21. I ddathlu aeth 
Mike a Jackie a'u tri mab a'u gwragedd i 
Borthcawl am bryd o fwyd ac yna daeth 
y teulu i gyd at ei gilydd i barti arbennig 
yn  y  Fferm  Bysgod.  Mae  ganddynt 
chwech  o wyrion  a  chwech  o  orwyrion 
Yr  anrheg  orau  medd  Jackie  oedd 
genedigaeth  y  chweched  sef  Brook, 
merch a aned ar Fehefin 1 af. 
Daeth Mike  i'r Gilfach  fel  efaciwi  yn 

ystod y rhyfel. Wedi gadael yr ysgol bu 
Jackie yn nyrsio am gyfnod ond wedi i'r 
plant  dyfu,  newidiodd  gyrfa  ac  aeth  i 
hyfforddi i fod yn athrawes a threuliodd 
22  mlynedd  yn  dysgu  yn  Ysgol 
Hendreforgan.  Wedi  cau'r  pyllau 
agorodd  Mike  fusnes  gwnio  ym 
marchnad Pontypridd. Mae  Jackie wedi 
dysgu  Cymraeg  ac  mae'n  aelod  o'r 
dosbarth  sy'n  cyfarfod  yn  Calfaria  ar 
brynhawn Dydd Mawrth. 

CWMNI DRAMA GILFACH GOCH 
Daeth  y  cwmni  i'r  Guild  gyda  Linda 
Corrie  trefnydd  "Age  Concern"  i 
berfformio  dramodigau  "Step  in  the 
door" sy'n rhybuddio am y bobl sy'n dod 
at  y  drws  er mwyn  lladrata neu  dwyllo 
pobl i gael gwaith diangen am grocbris. 
Nid yr hen yn unig sy'n cael eu  twyllo. 
Mwynhaodd  pawb  y  noson  yn  fawr 
iawn.  Mae'r  cwmni  wedi  bod  mewn 
sawl  man  yn  perfformio’r  dramâu. 
Roedd  dau  aelod  o'r  cast  yn  eisiau 
oherwydd  salwch  sef Bernard Owen  a'r 
cynh yr ch ydd   Da ve  Lawr en ce. 
Dymuniadau gorau  i'r ddau am wellhad 
buan. 

TRIPIAU' R HAF 
Daeth  amser  y  tripiau  haf  ac  aeth  y 
Guild am dro i Cheltenham a'r wythnos 
wedyn  yr  henoed  i  Henffordd  i'r 
Farchnad ac i weld y siopau. 
Bu  Eglwys  Sant  Barnabas  yn  cefnogi 
Eglwys  Sant  Alban  o  Donyrefail  sy'n 
dathlu  25mlynedd,  ar  daith  i  Eglwys 
Gadeir iol  Sant   Alban  lle  ceir 
gorymdaith a gwasanaeth bob blwyddyn 
i  gofio  am  Alban  y  Merthyr  cyntaf. 
Roedd  pobl  o  lawer  gwlad  yno  a 
chyfarchwyd yr Eidalwyr mewn Eidaleg 
y  Swediaid  mewn  Swedeg,  y  Pwyliaid 
mewn Pwyleg a phobl Tonyrefail mewn 
Cymraeg  gan  y Deon  Jeffrey  John  sy'n 
frodor o Donyrefail. 

GŴYL FEITHRIN 
Cynhaliwyd  Gŵyl  Feithrin  Rhondda 
Cynon  Taf  yng  Nghanolfan  Hamdden 
Ystrad  ddydd  Llun  26 Mehefin.    Yn  y 
llun  mae  “Anti  Jan”  o  Gylch  Meithrin 
Thomastown yn yr Ŵyl. Mae’r cylch yn 
llewyrchus iawn ar hyn o bryd. 

DATHLIAD 50 OED 
I  nodi  pen­blwydd  Ysgol  Gynradd 
Gymraeg  Tonyrefail  yn  50  oed  eleni, 
cynhelir  cyngerdd  arbennig  ddydd 
Mawrth  18  Mehefin  yng  Nghanolfan 
Hamdden Tonyrefail. Y GANOLFAN GYMUNEDOL 

Os oes gennych ddiddordeb mewn Cwrs 
Cymorth Cyntaf cysylltwch â Rachel ar 
675004. 
Bydd  Cynllun  Chwarae'r  Haf  yn 

dechrau  ddydd  Llun  Gorffennaf  24ain. 
Am  ragor  o  wybodaeth  cysylltwch  â 
Leanne . 
Mae  Cymunedau'n  Gyntaf  yn  chwilio 
am  ragor  o  bobl  i  ymuno  â  Bwrdd  y 
bartneriaeth.  Mae'r  bwrdd  yn  cynnwys 
aelodau  statudol  a  chynrychiolwyr  o'r 
gymuned  a  busnes.  Am  ragor  o 
wybodaeth  cysylltwch  â  Michaela  ar 
675004.

Mr. Peter Griffiths a Mr. Llyr Evans 
yn croesawu'r hofrennydd. 

Adran Ymarfer Corff 
Llongyfarchiadau  mawr  i  Brynmor 
Reynolds blwyddyn 8, sydd wedi cael ei 
ddewis i gynrychioli’r Sir mewn criced. 
A  hefyd  i  Kayleigh  Phipps  a  Jessica 
Stacey, y ddwy o flwyddyn 8, ar gael eu 
dewis  i  gynrychioli  De  Cymru  mewn 
rownderi. 

Cerddwn Ymlaen 
Pe baech chi wedi digwydd gyrru heibio 
ardal Trefforest a Thonteg nos Wener y 
nawfed  o Fehefin, mi  fuasech  chi wedi 
gweld golygfa a hanner.  Merched heini, 
ifanc a hardd Rhydfelen wrthi’n rhedeg, 
loncian, cerdded neu lusgo eu ffordd o’r 
hen ysgol i’r ysgol newydd.  Noson braf 
o Haf a phawb yn eu pinc a’u porffor yn 
cario  balwnau  er  mwyn  codi  arian  i 
elusen  Marie  Curie  er  cof  am  Llinos, 
cyfaill  a  chyd­athrawes  i  ni  yma  yn 
Rhydfelen. 
Yn wir  roedd  rhai mor  frwdfrydig  fel 

y  penderfynon  nhw  redeg  nôl! 
Arhosodd y gweddill synhwyrol (a hŷn) 
ohonom  yn  ysgol  Garth  Olwg  tan  i’r 
bws  mini  bobman  gyrraedd!    Diolch  i 
Mrs. Tomlinson a’r athrawon yno am eu 
lluniaeth  a’u  croeso.    Diolch  hefyd  i’r 
disgyblion  ddaeth  i  gwrdd  â  ni  a’n 
hannog ar ein taith. 
Ar  hyn  o  bryd  rydyn  ni  wrthi’n 

casglu’r  arian  nawdd  a’n  gobaith  yw 
trosglwyddo’r siec i Mr Palmer o elusen 
Marie Curie yn y noson “Cân o ddiolch” 
cyn diwedd y tymor.  Diolch i bawb a’n 
cefnogodd yn ein hymgyrch deilwng. 

Alldaith Borneo 2006 
Yn  ystod  mis  Awst  eleni,  bydd  chwe 
disgybl  ac  un  athro  o’r  ysgol  yn 
mynychu  alldaith  i  ardal  Sabah  ym 
Morneo. 
Pwrpas  y  trip  yw  rhoi  cyfle  i’r 

disgyblion  brofi  amrywiaeth  eang  o 
sgiliau  yn  ystod  mis  cyfan  yn  un  o’r 
ardaloedd trofannol hyfrytaf yn y byd. 
Bydd  gofyn  i’r  plant  wario’r 

wythnosau  yn  gwneud  llawer  o 
weithgareddau  yn  amrywio  o  helpu 
gyda  phrosiectau  amgylcheddol,  i 
ddringo ail  fynydd  uchaf  Indonesia,  sef 
Trus Madi. 
Maent  wedi  bod  yn  brysur  iawn  yn 

paratoi a hel arian at yr achos, ac maent 
yn siŵr o gael amser bythgofiadwy yn y 
llecyn difyr hwn. 

Dathlu 150 Mlwyddiant Hen Wlad Fy 
Nhadau 
Fel rhan o’r dathliadau, trefnodd Meinir 
Heulyn  berfformiad  arbennig  o’r 
anthem gan 100 o delynorion o bob cwr 
o Gymru.  Bu’r gerddorfa arbennig hon 
yn  ymarfer  yn  neuadd  Ysgol  Gyfun 
Rhydfelen  cyn  symud  i’r  pafiliwn  ym 
Mharc  Ynysangharad  ar  gyfer  y 
gyngerdd. 

Ymweliad  Hofrennydd  o’r  Llynges 
Frenhinol 
Ar  ddydd  Iau  18fed  o  Fai,  roedd  yr 
ysgol yn ddigon ffodus i gael ymweliad 
gan  hofrennydd  o’r  Llynges  Frenhinol. 
Daeth  y  Llynges  fel  rhan  o’i  “Rhaglen 
Gyrfaoedd  a  Chodi  Ymwybyddiaeth”. 
Rhan  bwysig  o  waith  y  Lluoedd Arfog 
ar hyn o’r bryd yw codi proffil ymysg y 
cyhoedd a’r gymdeithas yn gyffredinol. 
Glaniodd  yr  hofrennydd  “Lynx”  am 

1.30  y  prynhawn  yng  nghanol  amser 
cinio'r ysgol er mwyn i bob disgybl gael 
ei  gweld  yn  glanio.    Roedd  y  sŵn  a’r 
gwynt  yn  ddigon  i  godi  cynnwrf  ar  y 
disgyblion a’r athrawon. 
Ar  ôl  i’r  hofrennydd  lanio  cerddodd 

Mr.  Peter  Griffiths  y  prifathro,  a  Mr 
Llŷr  Evans  i  fyny  at  yr  hofrennydd  er 
mwyn  croesawu’r  criw.    Un  o’r  criw 
oedd  Mr  Nicky  Hopkins,  sef  ewythr 
Craig Hopkins,  blwyddyn 11,  ac Emily 
Hopkins  o  flwyddyn  10.    Ef  hefyd  a 
wnaeth drefnu’r ymweliad. 
Ar  ôl  glanio  cafodd  nifer  o’r 

disgyblion  o  flynyddoedd  10  ac  11  y 
cyfle  i  fynd  i  mewn  i’r  hofrennydd  a 
siarad  â’r  criw.    Y  cwestiwn  mwyaf 
poblogaidd  ymysg  y  disgyblion  oedd, 
“Ble mae’r rocedi yn cael eu cadw?”!! 
Roedd  y diwrnod yn un gwerthfawr a 

buddiol  iawn  i  bawb.    Hoffwn  ddiolch 
yn  fawr  iawn  i’r  Llynges  am  yr 
ymweliad a hefyd llawer o ddiolch i Mr 
Llŷr Evans am drefnu. 

Taran Davies, Blwyddyn 11. 

Y disgyblion yn 
mwynhau cael 

edrych o gwmpas 
yr hofrennydd

Ymgynnull yn y neuadd cyn cychwyn ar y daith

YN  EISIAU 

GOFALWR  RHAN-AMSER I 
GAPEL  MINNY  STREET 

(Y Waun Ddyfal, Caerdydd) 

Mae Eglwys Minny Street yn eglwys fywiog, 
groesawgar, llawn bwrlwm. 
www.minnystreet.org 

Y swydd i gynnwys: 
tŷ dwy ystafell wely, wedi ei lwyr adnewyddu; 
telerau i‛w trafod. 

Y dyletswyddau i gynnwys: 
agor a chloi‛r Capel a‛r Festri pan fo gofyn; 
cadw‛r Capel a‛r Festri yn lân a chymen. 

Am ragor o fanylion cysyllter â‛r Ysgrifennydd, 
Dr Bethan Jones (029 2022 3657) 

Os am ymgeisio, danfoner llythyr yn cynnwys manylion perthnasol 
i‛r Ysgrifennydd, 

Eglwys Annibynnol Minny Street, 
13 Minny Street, Y Waun Ddyfal (Cathays), 

Caerdydd   CF24 4ER 
Dyddiad cau 31/07/2006 

Yn  cynrychioli  Rhydfelen  yr  oedd 
Sarah West  (Bl.  9),  Bethan  Parker  (Bl. 
8),  Bethan  Louise  Jones  (Bl.8)  a  Kate 
Walters  (Bl. 8).   Cafwyd perfformiadau 
hefyd  gan  Catrin  Finch,  Gwenan 
Gibbard a Katherine Thomas (sydd wrth 
gwrs  yn  gyn­ddisgybl).    Profiad 
bythgofiadwy  i’r  telynorion  ac  i  ni  fel 
cynulleidfa. 

Dechrau’r daith  Barod i gychwyn! 

YSGOL GYFUN RHYDFELEN 

Cwrs Meistr Rhan 
Amser Newydd 

Annwyl Ddarllenwyr, 
Hoffwn dynnu eich sylw at Gwrs Meistr 
unigryw  sydd  yn  cael  ei  gynnig  trwy 
gyfrwng  y  Gymraeg  yn  Adran 
Gwleidyddiaeth  Ryngwladol  Prifysgol 
Cymru Aberystwyth. 
Mae' r   Adran   Gwleidyddiaeth 

Ryngwladol  yn  Aberystwyth  wedi 
cynnig  Cwrs  Meistr  llawn  amser  ar 
Wleidyddiaeth  a  Chymdeithas  Cymru 
ers sawl blwyddyn bellach a phrofodd y 
cwrs hwn yn fuddiol a diddorol i nifer o 
fyfyrwyr uwchradd dros y pum mlynedd 
diwethaf. O fis Medi 2006 fodd bynnag, 
mae  yna  gyfle  arloesol  i  ddilyn  y  cwrs 
yn RHAN AMSER dros gyfnod o ddwy 
flynedd ­ a hynny o fewn un o adrannau 
gorau'r maes o ran ymchwil a dysgu. 
Yn ystod y cwrs, disgwylir i fyfyrwyr 

ddod  i  Aberystwyth  dros  bedwar 
penwythnos, ac astudio 4 modiwl, megis 
Gwleidyddiaeth  a  Chymdeithas  Cymru, 
Datganoli  a  Chynulliad  Cenedlaethol 
Cymru,  Cynrychioli  Cymru  Gyfoes  a 
Delweddu Cymru trwy gyfrwng cyfres o 
seminarau. Bydd modd  cadw  cysylltiad 
cyson  â  darlithwyr  tra'n  gweithio  o 
gartref,  ac  asesir  y  gwaith  trwy 
gyflwyn iadau  a  thraethodau  a 
thraethawd hir o'ch dewis chi. 
Os  am  fwy  o  fanylion  am  y  rhaglen 

arbennig  hon,  cysyllter  â  Sefydliad 
Gwleidyddiaeth  Cymru,  Prifysgol 
Cymru, Aberystwyth. 
(Ffon: 01970 622336 
neu e­bost: sgc.iwp@aber.ac.uk). 

Yn gywir 
Dr Richard Wyn Jones 

Agorwyd  y  dathliadau  ar  y  bore Llun 
gan  grŵp  o  ddisgyblion  yn  perfformio 
cerddi  newydd  gan  Aneurin  Karadog, 
cyn­ddisgybl,  gyda  chymysgedd  o 
gywyddau a rap! 

Dosbarth Meistr Telyn 
Ym mis Mehefin  cafodd  Jessica  Titley 
(Bl.10) a Bethan Parker (Bl. 8) y cyfle i 
gymryd rhan mewn dosbarth meistr gan 
y delynores fyd­enwog Catrin Finch.

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 
029 20 811413 neu martin@huws1.fsnet.co.uk 

CEMEGAU: £10,000 O DDIRWY 
Clywodd  llys  i  holl  weithwyr  ffatri 
orfod  gadael  ar  frys  ac  i  rai  gael 
trinaeth  am  effeithiau  anadlu 
cemegau. 
Cafodd  cwmni  CC  PB  Gelatins  o 

Ffynnon  Taf  ddirwy  o  £10,000 
oherwydd  tair  trosedd  oedd  yn 
ymwneud  ag  iechyd  a  diogelwch  eu 
gweithwyr. Plediodd y  cwmni’n euog 
i’r  tri  chyhuddiad a bu  raid  iddo dalu 
£5,147 o gostau. 
Yn  Llys  Ynadon  Pontypridd 

dywedodd yr erlyniad fod nwy sylffwr 
deuocsid  wedi    gollwng  ar  ôl  i 
gemegau  gael  eu  hychwanegu  at  y 
gelatin. 
Dywedodd  yr  amddiffyn  i’r  cwmni 

gydweithredu’n  llwyr  â’r  Gweithgor 
Iechyd  a  Diogelwch  ac  iddo  wario 
arian  ar  wella  diogelwch  ers  y 
ddamwain. 

Y TAIR YN YR OERFEL 
Mewn  cinio  blynyddol  diolchwyd  yn 
gynnes i dair oedd wedi bod yn sefyll 
yn yr oerfel drwy’r tymor. 
Y tair oedd Jill Watkins, Sue Dodd a 

Pat  Rapson  a  nhw  gafodd  dlws 
arbennig  yng  Nghinio  Blynyddol 
Clwb Rygbi Ffynnon Taf. A’r gamp? 
Sefyll  yn  yr  oerfel wrth werthu  coffi, 
te a chawl i wylwyr pob gêm a chodi 
mwy na £1,000 i’r clwb. 
Gareth  Gibbs  oedd  Chwaraewr  y 

Flwyddyn  yn  y  Tîm Cyntaf  a  Gareth 
Chard  oedd  enillydd  yr  Ail  Dîm. 
Roger  Watkins  oedd  Person  Clwb  y 
Flwyddyn. 
Cyflwynydd  y  noson  oedd  y 

cynhyrchydd  Dewi  Griffiths  a’r 
gwesteion  oedd  cyn­gapten  Cymru 
Bleddyn  Williams  a’r  Doctor  Jack 
Mathews. 

COSBI AR GAM? 
Trueni  am Billy. Cafodd  ei  gosbi  am 
na chymerodd y camau priodol mewn 
digwyddiad hollbwysig yn Episkopi ar 
ynys  Cyprus.  Och  a  gwae.  Nid 
isgorporal  yw  Billy  erbyn  hyn  ond 
ffiwsilwr. 
Bwch  gafr  yw  Billy.  Ei  drosedd? 

Peidio  â  chydgamu’n  bert  yn  ystod 
gorymdaith  frenhinawl  gerbron 

pwysigion  fel  llysgenhadon Sbaen, yr 
Iseldiroedd  a  Sweden.  “Fe  gafodd  ei 
gyhuddo o beidio â dilyn gorchymyn,” 
meddai’r  Capten  Crispin  Oates.  (Nid 
enw gwneud yw hwn). 
Hoffwn i wybod beth ddigwyddodd. 

Beth oedd ymateb Billy pan gafodd ei 
gyhuddo?  Cochi,  siglo  ei  ben  neu 
syrthio  ar  ei  fai?  Beth  bynnag 
ddigwyddodd,  cymerodd  gam  i’r 
cyfeiriad anghywir. 

DAU GARETH AR Y BRIG 
Mae  Rheolwr  Tîm  o  dan  13 
Pontypridd wedi  talu  teyrnged  i  ddau 
o Ffynnon Taf sy’n amlygu eu hunain 
ar y cae rygbi. 
Y  cyntaf  yw  Gareth  Cleaver  sy’n 

mynd i Ysgol Gyfun Rhydfelen. (Pob 
lwc i’r ymgyrch i gadw enw’r ysgol). 
Dywedodd  Neil  Hughes  y  gallai 
Gareth  chwarae  unrhywle  yn  y  pac  a 
bod  ei  berfformiad  yn  rymus  ac  yn 
ymosodol. Hyd yn hyn, meddai, roedd 
wedi sgorio pedwar cais anhygoel. 
Yr  ail  yw  Gareth  Rossiter  o  Ysgol 

Uwchradd y Ddraenen Wen. Canolwr 
fel  arfer  ond  mae  wedi  denu  sylw  y 
tymor hwn wrth fod yn asgellwr ac yn 
fewnwr. Roedd  fel milgi o  gwmpas y 
cae, meddai Neil, yn darllen y gêm yn 
reddfol  ac  yn  gwybod  sut  i  roi’r  tîm 
arall o dan bwysau. 
Llongyfarchiadau  i’r  ddau.  Dalwch 

ati. 

YN Y FFRÂM? 
Mae’r  artist  Arnold  Lowry  wedi 
dweud ei fod yn cynnal dosbarthiadau 
dyfrlliw  bob  dydd  Mercher  rhwng 
9.30 a 12.30 ac 1.30 a 4.30. 
Os  oes  gennych  chi  ddiddordeb, 

ffoniwch  029  20  891482  os  gwelwch 
yn  dda.  Mae’r  dosbarthiadau  yng 
Nghlwb Rygbi Ffynnon Taf. 

DDIM YN DAL DŴR? 
Weithiau  mae  disgrifiad  o  raglen 
deledu  yn  cael  ei  orliwio  nes  ei  fod 
efallai’n  haeddu  gwobr  cysylltiadau 
cyhoeddus. 
Roedd  enghraifft  o  hyn  ddydd  Sul 

yng  nghanol  Mehefin.  Amser  cinio. 
O’n i bron â thagu, nid oherwydd bod 
y  cig  oen  ddim  wedi  ei  goginio  ond 

oherwydd  y manylion  ar  y  teledu  am 
raglen Crwydro, un o’m hoff raglenni 
weithiau. 
Wel, roedd yn gyfle  i edrych ar hen 

recordiau  a  chadarnhau  a  oedd  y 
wybodaeth  yn  gywir  ai  peidio.  Ac 
roedd  wyneb  annwyl  Huw  Jones  a’i 
ganeuon  a’i  jymperi  diffuant  yn  profi 
nad  oedd  yn  debyg  o  gwbl  i  Frank 
Zappa  na  Robert  Plant  o  ran  golwg 
nag ardull na dim byd arall. 
Y frawddeg drawiadol sy’n haeddu’r 

wobr  yw:  “Seren  roc  o’r  chwedegau 
yn  mynd  ar  daith  yng  ngogledd 
Powys.” 

DIGWYDDIADAU 

CAPEL  BETHLEHEM,  Gwaelod­ 
y­garth,  10.30am.  Gorffennaf  2:  Y 
Gweinidog, Cymundeb; Gorffennaf 9: 
Y  Gweinidog;  Gorffennaf  16:  Y 
Parchedig  Derwyn  Morris  Jones; 
Gorffennaf  23:  Gwasanaeth  Ardal; 
Gorffennaf  30:  Y  Parchedig  Alan 
Pickard. 

CYLCH MEITHRIN  Ffynnon  Taf, 
9.30­12,  ddydd  Llun  tan  ddydd 
Gwener. Taliadau: £4.75 y sesiwn. Ti 
a  Fi,  1.15­2.30  bob  dydd  Mawrth. 
Taliadau: £1.50 y sesiwn. 

CYMDEITHAS  ARDDWROL 
Ffynnon  Taf  a’r  Cylch:  ddydd 
Mawrth  cynta’r  mis,  Clwb  Cyn­ 
Aelodau’r  Lluoedd  Arfog,  Glan­y­ 
llyn. Manylion oddi wrth Mrs Toghill, 
029 20 810241. 

Priodas Gwenan Huws a Huw 
Thomas yng Nghapel Bethlehem 
Gwaelod y Garth ar Mehefin 16

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 29 Gorffennaf 2006 

Dyma gyfle arall i chi 
ennill Tocyn Llyfrau. 

Ar Draws 
1.  Ai  Falmai  ddaru  guddio’r  llaeth 

sy’n weddill wrth wneud caws? (4) 
3.  Myfyrio a chymryd gofal (7) 
7.  Â ar ôl llong bleser i gael mymryn 

(4) 
8.  Cer Ann od i weld y gwrachod (8) 
9.  Yn  lliw  nos  mae  gerddi  heb  agor 

na  chau  i  aderyn  bach  cerddgar 
(5,4) 

14.  Sbïa is am y maen gwerthfawr (6) 
15.  Mae  deg  yn  Lloegr  yn  cymryd  yr 

abl i wneud cwrw (6) 
17.  Mae’r gwas tlawd yn newid un am 

un sy’n gofalu am geffylau (9) 
20.  Peri  Nero  i  fynd  ar  daith 

gysegredig (8) 
21.  Mae  Enoc  fancwr  yn  ddewr  a 

beiddgar am yn ail (4) 
23.  Yn  dilyn  y  frwydr  mae  llinach  ar 

yr hancesi poced  (7) 
24.  Safon urdd prifysgol (4) 

I Lawr 
1.  ‘Mae’n  llaes’  meddai  mewn  llef 

fach wichlyd (8) 
2.  Mae’r ieti’n agor y llidiart (3) 

Atebion Mehefin 

Enillydd mis Mehefin ­ 
Lloyd Samuel 
Forest Road, 
Beddau 

1  C  A  W  S  LL  Y  FF  A  N  T  8 

7  I  N  W  I  D 

C  Y  F  A  G  O  S  S  Y  N  N  A 

O  L  L  T  C  E 

G  W  R  E  I  DD  I  O  LL  I  P  A 

I  G  C  C  14  A  R 

N  A  S  I  W  N  T  Y  N  N  A  F 

I  L  T  LL  M  O 

A  B  E  R  C  Y  F  R  I  N  A  CH 

E  I  T  S  O  Y 

TH  U  S  E  R  I  N  D  R  A  W  N 

U  E  W  A  O 

24  25  N  W  Y  F  U  S  R  W  Y  DD 

C 
C R O E S A  I  R 

L 

3.  Gweithredu mewn adwaith (6) 
4.  Ble  i  ddi­astudio  am  yr  anifail 

rheibus benywaidd (9) 
5.  Ceir egni yn Ninas Caerdydd (4) 
6.  Mae Deio’n gohirio rhywsut (4) 
10.  Mynd yn dywyll ar Siôn (4) 
11.  A garwch fagu sgil a dangos medr? 

(9) 
12.  Manteisio ar y ddelw­addoli (4) 
13.  Anodd  denu  i  wneud  l lw 

tywyllodrus (8) 
16.  Yn  dechrau  mae  Carys,  Alun, 

Robyn,  Non,  Adam  ac  Ursula  yn 
dangos  rhan  gwaelod  troed  ceffyl 
(6) 

18.  Colli  500  o’r  poced  a  chymysgu 
am gyfnod (4) 

19.  Ffydd yn y coel fel petai (4). 
22.  Yn y Bermo er y diffyg gwres (3). 

Annwyl Olygydd, 
Beth  amser  yn  ôl  cyhoeddwyd  y  llyfr 
taith  Y  Wladfa  yn  dy  boced.  Daeth  yn 
amser  ei adnewyddu  ac  i’r  perwyl  hwn 
hoffwn  ofyn  cymwynas  gan  rai  o’ch 
darllenwyr. 
Gwn  fod  nifer  fawr  o  Gymry  wedi 

ymweld  â’r  Wladfa  yn  ystod  y  ddwy 
flynedd  ddiwethaf  yma  ac  wedi  aros 
mewn gwahanol fannau. 
Os  oes  gan  rywun  hanes  gwesty  da, 

neu  le  bwyta  da,  yn  un  o’r  lleoedd 
canlynol, tybed fydden nhw mor garedig 
â  rhoi  gwybod  i  mi  drwy  e­bost  ar 
cathrin@porthaethwy.plus.com    neu 
drwy  sgrifennu  ataf  i  Glandŵr,  Ffordd 
Cynan,  Porthaethwy,  Ynys  Môn  LL59 
5EY? 
Dyma’r mannau yr hoffwn wybodaeth 

amdanyn  nhw:    Buenos    Aires, 
Bariloche,  Iguazú,  Porth  Madryn, 
Trevelin, Calafate, Ushuaia a Colonia. 

Gyda llawer o ddiolch, 

Cathrin Williams 

Cymraeg yn y Cyngor 

Cymeradwywyd  Cynllun  Iaith  diwygiedig 
Cyngor  Caerdydd  gan  Fwrdd  yr  Iaith 
Gymraeg  ar  y  5ed  o  Fehefin  2006.  Mae’r 
Cynllun yn nodi sut bydd y Cyngor yn trin y 
Gymraeg  a'r  Saesneg  yn  gyfartal  wrth 
ddarparu  gwasanaethau  i’r  cyhoedd  yng 
Nghaerdydd. 
Yn  ôl  y  Cyngor,  fel  Prifddinas,  mae 

Caerdydd  yn  cynrychioli  Cymru  ac  felly 
dylai'r  ddelwedd  gorfforaethol  sydd  ganddi 
adlewyrchu'r  ffaith  honno.  Mae'r  Cyngor 
eisoes  yn  darparu  nifer  o  wasanaethau 
Cymraeg  i  drigolion  y  ddinas,  megis  papur 
newydd  y  Capital  Times,  canolfan  gyswllt 
C2C  a  phob  etholiad  a  digwyddiad  dinesig 
ers  2004.    Rhif  ffôn  y  llinell  Gymraeg  yw 
029 2087 2088.

Cornel 
y 

Plant 

Pwyllgorau Testunau 
Bydd  y  Pwyllgorau  Testunau  yn  cael  eu 
sefydlu  yn  yr  Hydref,  gan  gynnwys 
Pwyllgorau:  Cerdd,  Cerdd  Dant,  Alawon 
Gwerin,  Dawns,  Llenyddiaeth,  Llefaru, 
Celfyddydau Gweledol, Dysgwyr, Drama,  a 
Gwyddoniaeth  a  Thechnoleg.  Gwaith  yr  is­ 
bwyllgorau  hyn  yw  dewis  y  testunau, 
themâu,  beirniaid,  cyfeilyddion,  ac  yn  y 
blaen ar gyfer y Rhestr Testunau yn ogystal 
â  threfnu’r  holl  bafiliynau  amrywiol  a’r 
gweithgareddau  niferus  ar  Faes  yr 
Eisteddfod  ­  er  enghraifft,  digwyddiadau  y 
Babell  Lên,  Neuadd  Ddawns,  Arddangosfa 
Celf  a  Chrefft,  Pabell  Gwyddoniaeth  a 
Thechnoleg  ac  yn  y  blaen.  Yn  ogystal  â’r 
uchod,  ceir  pedwar  is­bwyllgor  arall,  nad 
ydynt  yn  ymwneud  â  chystadlaethau  yn 

Gorffennaf 15 am 8:00 
The Poppies, The Pedantics & The Big 
Apple Credits 
Gorffennaf 29 am 8:00yh 
Circle  Of  Enemies,  The  Teeth  & 
SixOneSeven 
Awst 12 am 8:00yh 
The Keys, The Elephant Rescue Plan & 
The Passenger 
Awst 19  am 7:00yh 
Genod  Droog,  Pwsi  Meri  Mew,  Radio 
Luxembourg & Mattoidz 
Awst 26 8:00yh 
MEA, The Dead Zeads & The Tunguska 
Event 
Medi 9 am 9:00yh The Eaves 
Medi  17  am  3:00yp  Gŵyl  Ska  De 
Cymru gyda  Fandangle 

benodol,  sef  Llety  a  Chroeso,  Maes  B, 
Technegol a Cyllid: bydd y rhain yn cael eu 
sefydlu yn 2007. 

Gwobrau 
Mae  cyflwyno  gwobr  yn  ffordd  dda  o 
gefnogi’r  Eisteddfod  a  phetai  gennych  chi, 
neu  fudiad  neu  gymdeithas  yr  ydych  yn 
perthyn  iddo,  ddiddordeb  mewn  cyflwyno 
gwobr, yna peidiwch ag oedi  cyn cysylltu  â 
ni. Mae gwobrau yn amrywio o £20 i £1000, 
yn dibynnu ar y gystadleuaeth. 
Eisoes  mae’r  Goron  a’r  Gadair  wedi  eu 

cynnig;  y  Gadair  gan  Ysgolion  Cymraeg 
Caerdydd  a’r  wobr  ariannol  gan  Sally 
Hughes a’i merch, Olwen, er cof am Dr John 
Hughes, Casnewydd. Bydd y Gadair yn cael 
ei chynllunio gan Bethan Grey, cyn­ddisgybl 
o Ysgol Glantaf sydd erbyn hyn yn cynllunio 
i  gwmni  Habitat.  Mae’r  Goron  a’r  wobr 
ariannol  yn  rhoddedig  gan  Brifysgol 
Caerdydd. 
Os  oes  gennych  ddiddordeb  mewn 

cefnogi’r  Eisteddfod  yn  y  ffordd  hon,  yna 
cysylltwch  â’r  Trefnydd,  Hywel  Wyn 
Edwards,  yn  Swyddfa’r  Eisteddfod  ar  0845 
122 2003; hywel@eisteddfod.org.uk. 

Gorffennwch y pennill. Gwnewch yn siwr 
ei fod yn odli ac yn gwneud synnwyr. 

Yn y môr y mae ‘na bysgod, 
Yn y môr y mae ‘na  _______ 
Yn y môr y mae  _________ 
Yn y môr y mae  _________ 

morfilod  gwylanod  crancod  siarcod 
cathod  eliffantod  moch  byjis  tywod. 

Hwyl 
y Gwyliau 

Caerdydd 
2008 

NEWYDDION O 
SWYDDFA’R 
EISTEDDFOD 

Gigs 
Clwb y 
Bont


